
да Ўзбекистон Ёзувчилар уюшмасида  Шеърият 
кенгашининг 2020 йил якунларига бағиш ланган 
 ҳисобот йиғилиши бўлиб ўтади. 

Барча қизиққанларни таклиф этамиз.
Ўзбекистон Ёзувчилар уюшмаси

ВАТАНГА БАХШИДА УМР

Хуршид ДЎСТМУҲАММАД 

АЛИФБОНИНГ ТАКОМИЛИ 
БИРЛАМЧИ МАСАЛА

Лотин ёзувига асосланган ўзбек алифбосига 
босқичма-босқич тўлиқ ўтишни таъминлаш бўйича 
“Йўл харитаси”да, жумладан, лотин ёзувидаги ўзбек 
алифбосининг янги таҳрири асосида “Ўзбек тили-
нинг имло қоидалари”ни тасдиқлаш бўйича қарор ло-
йиҳасини ишлаб чиқиш, расмий веб-сайтларни лотин 
ёзувига асосланган ўзбек алифбосига тўлиқ ўтказили-
шини таъминлаш каби вазифалар белгиланган. Шу-
нингдек, шахсни тасдиқловчи гувоҳномалар, ID-кар-
талар, фуқаролиги бўлмаган шахс ҳамда чет давлат 
фуқароларининг яшаш гувоҳномалари, иш қоғозлари, 
турли бланклар, мамлакатимиздаги жой, кўча, атама-
лар, ташкилотларнинг номлари, пешлавҳалар, омма-
вий тарғибот воситалари, реклама ва эълонлар лотин 
ёзувига асосланган ўзбек алифбосида бўлиши таъ-
минланади, дея белгилаб қўйилган. Қувонарли жиҳати 
шундаки, қарор бандлари давлат тилининг нуфузи ва 
мавқеини оширишга тўсқинлик қиладиган қатор омил-
ларга барҳам беришни кўзда тутади.

Қарор “Ўзбекистон Республикасининг “Лотин 
ёзувига асосланган ўзбек алифбосини жорий этиш 
тўғрисида”ги қонунига ўзгартиришлар киритиш 

ДАРДИНГНИ ОЛАЙ

ҳақида”ги 1995 йил 6 майдаги қонун ҳамда Ўзбекис-
тон Республикаси Вазирлар Маҳкамасининг  “Ўзбек 
тилининг асосий имло қоидаларини тасдиқлаш 
ҳақида”ги 1995 йил 24 августдаги қарорини тако-
миллаштириш вазифаларини тегишли ташкилотлар 
зиммасига юклайди.

Албатта, ёзув масаласи нафақат тил ва нутқнинг 
ўқиш мумкин бўлган шаклий ифода воситаси, балки 
давлат бошқарувида ўта муҳим аҳамиятга эга бўл-
ган дастурдир. Ушбу дастур биз кўриб турган шаклга 
келгунча неча қайта ишлангани маълум. Ёзув дасту-
ри тегишли бўлмаган бирор соҳа йўқ. 

Хўп, ажабтовур замонлар бўлди-да! 
Тошқул қаердаю олисдан-олис ўзга бир 
юртда давру даврон суриб яшаётган 
соҳиб жаноблари ва унинг рафиқаси 
қаерда – уларнинг тўқнаш-рўпара кели-
шини ким тушида кўрибди – ақл бовар 
қилмайди, ақл! Бориб турган тасодиф, 
ғирт тасодиф, ишонай десангиз, ҳеч бир 
мантиққа сиғмайди. Лекин, у ҳолда нега, 
нима сабабдан, нима жин уриб... келинг, 
воқеани бир бошдан ҳикоя қилайлик.

Тошқул сафардошлар сафига қўшил-
гани ҳақида хабар топганида “Хўп, май-
ли”, дея розилик бергандек бўлдию ўша 

заҳоти тилини тишлади. Ҳамиша панд 
берадиган кўнгилчанлигидан қутилма-
ди-қутилмади-да! Энди “Аттанг!”лаб 
тил тишлаши ортиқча, афсус ортиқча, 
бефойда. Илло, ҳамроҳларга малолим 
келмасайди, деган хавотирда тоби ке-
лишмайроқ турганидан огоҳлантирди, 
ҳатто мезбон давлатни, у қадимий ди-
ёрнинг аҳли-одамларини яхши билиши-
ни, бинобарин, сафардан қолдиришган 
тақдирда ҳам зинҳор ранжимаслигини 
қис тириб ўтди. Бироқ учоқ қўнар ман-
зилга эсон-омон етиб бордию хоҳиш-ис-
такларига, мазаси йўқлигига 
кейинги пайт ларда зўрайиб бо-
раётган жами инжиқликлари-
ни қўшиб-чатиб унутди-қўйди. 
Дунё кезган, довруғи оламга ёйилган 
 аэропортлару бандаргоҳларни кўравериб  
дийдаси қотган кимсан Тошқулдай одам 
ҳаяжонини жиловлолмай қолса денг! 

Кенгликни, бепоёнликни  қаранг! 
Дам ҳайбатидан юрак орқага тортади-
ган, дам ўйинчоққа ўхшаш жажжи-бе-
жирим учоқлар табиат сайрига от-
ланган боғча болаларидек изма-из, 
оҳиста-оҳиста бепоён майдон ўртаси-
даги йўлакка яқинлашяпти, мусобақа 
бошланиши олдидан нафас ростлаётган 
пойгачидек бир дапқир кучаниб-аюҳан-
нос кўтаргач, шиддат билан олға, олға, 
олға – осмони фалакка кўтарилмоқда. 

Катта-кичик учоқларнинг бу тарз шид-
дат-ла ҳавога кўтарилиши  “Осмон биз-
ники! Бу осмон остида ҳушимизга кел-
ганича парвоз қиламиз!” деган иддаони 
англаш мумкин эди.

“Осмон тўла варраклар, қани 
 сенинг...” Учоқдан тушган меҳмонларни 
миндириб бораётган ҳашаматли автоулов 
қўналға биноси яқинида бир сония тўх-
тадию Тошқулнинг хаёлига тирғалган 
шеър хонлик кайфияти тарқади-кетди.  
У қўл чўзса етгулик оралиқда учала 
эшиги ланг очиқ аломатнусха учоққа 

кўзи тушган заҳоти беихтиёр 
“И-и-и!” деб юборди, азбаройи 
товуш чиқариб. Ёнида қоядек 
қад ростлаб турган ҳамроҳи 

ўғли тенги ўспирин йигит экан.
– Уч қаватли, – деди у пинагини буз-

май, босиқлик билан.
– Уч қаватли?! – ҳайқириб юбораёз-

ди Тошқул, анграйиб. – Самолёт уч қа-
ватлими?! 

– Лифти ҳам бор. 
– Офарин! – тасанно айтиб юборди 

Тошқул ҳайратини яширмай, астойдил. 
Хийла ўзини босиб олгач, илова қилди: 
– Ақл-идрок, илм-билим ғиж-ғиж бўл-
гач, ихтиро қилаверади-да!

– Ғиж-ғиж ақлига яраша ақчаси ҳам 
ғиж-ғиж. Буларнинг қўли етмайдиган 
нарса қолмаган, дунёда.

ДАЛА МАЛИКАСИ

– Лола, қаердасиз?!
Салом-аликдан кейин берадиган саволимга Лола 

Муродованинг жавоби ҳамиша битта:
– Пайкалдаман.
– Пойтахтга, хотин-қизлар байрами муносабати 

билан ўтказиладиган байрам тантанасига кетяпмиз. 
Рўйхатнинг бошида экансиз, кутяпмиз сизни.

– Далани ташлаб кетолмайман. Қолаверса, эртан-
ги ҳосилнинг тақдири чигит экиш сифатига боғлиқ, 
чигит экяпмиз, ўзим устида турмасам бўлмайди.

– Бир кунгинага эплаб туришар ахир. Кўпчилик 
сизга маҳтал кутиб турибди.

– Минг узр, сизлар яхши бориб келинглар, бир 
кунлик байрамни деб эртага ерга қараб қолмай. 

Қачон, қайси тадбирга чақирсангиз унинг жаво-
би ҳамиша тайёр, битта: ДАЛАНИ ТАШЛАБ КЕ-
ТОЛМАЙМАН! Унга ғўзаларни яганалаш, ё чопиқ, ё 
 чеканка, ё кўсак қурти, ё буғдой экиш баҳона бўлади. 

Гоҳида жаҳлимиз чиққан пайтлари ҳам бўлади:
– Лола, айрим аёллар чақалоқларини ташлаб чет 

элга сайру саёҳатга, дам олишга кетишяпти! Бир 
кун, ярим кунга далангиз йиғлаб, донингиз тўкилиб 
 кетмас.

У кўзлари кулганича бош чайқайди:
– Ҳозир пахтанинг тақдири ҳал бўляпти, бошқа 

нарса юрагимга сиғмайди. Менга қараманглар, бора-
веринглар-эй! – дейди.

Уни бирор марта бўлсин, фалон тадбирга отланиб, 
ойнага қараб ўзига оро берганини, ипакка бурканга-
нини кўрмаганман. Ҳамиша эгнида гуллари офтобда 
униққан чит кўйлак, бошида кўнглидек оппоқ оддий-
гина  рўмол, оёғида кирза этик, белида чит дурра. 
Ана шу содда, самимиятини, тоза кўнглини соғиниб 
қоламиз, даласидан ўзга дарди йўқ Лолахонни ўзимиз 
бориб йўқлаймиз, бизга унинг шийпонига олиб бо-
радиган йўлларнинг гулу гиёҳигача ёд бўлиб кетган.

Хушхабарнинг қанотлари учқур бўлади. Муҳта-
рам Президентимизнинг пахтачилик заршуноси, дала 
академиги Лола Муродовага “Ўзбекистон Қаҳрамо-
ни” унвонини бериш тўғрисидаги хабарни эшитдиму 
қувончим ичимга сиғмади, ҳаммага суюнчиладим. 
Кейин дарҳол сим қоқдим. Телефон гўшагидан Лола-
нинг  ҳорғин овози эшитилди. Сўзимни одатий савол-
дан  бошладим:

– Қаердасиз, Лола?!
– Айрим пайкалларга қора шира оралабди. Шунга 

диққатим ошиб, ернинг ичида ўзимга келолмай ту-
рибман. 

– Қоқ пешинда, куннинг шу иссиғида-я?!
– Чумчуқдан қўрққан тариқ экмайди. Саратон 

офтобидан, қаҳратоннинг қаҳридан қўрққан одам 
фермер бўлмагани маъқул. Энди кўсак қурти, қанда-
ла балосидан қутилиб, кўнглим хотиржам тортувди. 
Қора шира пахтанинг балойи офати, ҳосилнинг си-
фатига ёмон таъсир қилади, тезда чорасини кўрмасам 
 бўлмайди.

– Лолахон, уватга ўтиринг-да, бир яхшилаб йиғлаб 
олинг!

– Тинчликми, ишқилиб?! – у бетоқатланди.
– Тинчлик, тинчлик!!! Бугун сиз учун энг бахтли 

кун. Заҳматли меҳнатингиз юксак баҳоланди. Муҳта-
рам Президентимиз сизга  “Ўзбекистон Қаҳрамони” 
унвонини берибдилар. Табриклайман, ўртоқжон! 

Лоланинг овози сувга синггандек йўқ бўлиб  кетди.
– Лола! Лолахон! – телефон гўшагига ёпишаман 

хавотирга тушиб. 
Ҳамиша гапи бутун, овози ўктам Лола шу лаҳ-

зада гап тополмай сукутга чўмдими?! Бу хушхабар-
дан ўзини йўқотдими? Ҳаяжон бўғзига кўз ёш бўлиб 
тиқилдими? Назаримда, у сўзсиз йиғларди. Буни кўр-
масам-да, унинг матонатли, қуёшдан қорайган чеҳра-
си, кўзларидан сизаётган қувонч ёшлари шундоқ  кўз 
ўнгимдан ўтди.

Анча вақтдан кейин унинг овози хирқираб, хирқи-
раб узилиб чиқди:

– Мени ардоқлаган халқимга, Президентимга 
мингдан минг раҳмат! 

Энди Лоланинг овозида бояги ҳорғинлик йўқ, 
фақат кучли ҳаяжон сезиларди.

Шу куни Лоланинг  қоқ чўл ўртасидаги шийпони-
га одамлар оқиб келди. Унинг қучоғи даста-даста гул-
га тўлди. Гулларнинг маликаси Лолага ҳамма гуллар 
таъзим қилиб, гўё этагини, қўлларини ўпарди.

Ўзбекистоннинг Санкт-Пе-
тербургдаги бош консулхонаси, 
Ташқи меҳнат миграцияси агент-
лиги ва «Uzbekistan Airways» 
АЖнинг мазкур шаҳардаги 
ваколатхоналари ҳамкорлиги-
да буюк шоир ва мутафаккир 
Алишер  Навоий таваллудининг 
580 йиллиги муносабати билан 
маънавий-маърифий тадбир ва 
 навоийхонлик кечаси ташкил 
этилди. 

Адабий кечада Санкт-Пе-
тербург етакчи илмий-тадқиқот 
муассасалари ва кутубхоналар 
раҳбарлари, дипломатик корпус, 
маданият марказлари ва ўзбек ди-
аспораси вакиллари, ушбу шаҳар-
да таҳсил олаётган ўзбекистонлик 
талабалар иштирок этди.

Тадбир қатнашчиларига 
Санкт-Петербург шаҳрида жой-
лашган Россия миллий кутуб-
хонаси қўлёзмалар бўлимида 
сақланаётган  Алишер Навоий 
ҳаётлик даврида буюк шоирнинг 
ҳиротлик таниқли хаттот Сул-
тон Али Машҳадий томонидан 
кўчирилган «Биринчи девони» 
қўл ёзмаси ва бошқа адабиётлар 
тўғрисидаги видеолавҳа ҳамда 
ўзбек тилини ривожлантириш 
бўйича амалга оширилаётган саъ-
й-ҳаракатлар тўғрисида ҳужжат-
ли фильм намойиш этилди. Та-
лабалар томонидан ўзбек ва рус 
тилларида ўқиб берилган Алишер 
 Навоий қаламига мансуб ғазал-
лар анжуман меҳмонларида катта 
 таассурот қолдирди.

 Россия Фанлар академияси 
Шарқ қўлёзмалари институти ди-
ректори Ирина Попова Алишер 
Навоийнинг 580 йиллиги юбилейи 
халқаро кўламда кенг нишонла-
наётганини таъкидлар экан, қи-
зиқарли тарихий воқеага эътибор 
қаратди. “Жорий йил сентябрь 
ойида институтимизда Ленин-
град қамали мавзусига бағишлан-

ган йирик халқаро конференция  
ўтказилади, – деди у. – Ушбу тад-
бир доирасида Алишер Навоий-
нинг 580 йиллигига бағиш ланган 
илмий-амалий анжуман ҳам таш-
кил этилади. Гап шундаки, ўша 
машъум ва мураккаб қамал дав-
рида, яъни 1941 йил 29 декабрь 
куни институтда Навоий таваллу-
дининг 500 йиллигига бағишлаб 
навоийхонлик кечаси ўтказилган. 
Бу анжуман ҳақидаги маълумот-
лар, Алишер Навоий қаламига 
мансуб қўлёзмалар ва адабиёт-
лар институт музейида алоҳида 
 эътибор билан сақланмоқда. Кон-
ференцияда ана шу улуғ маданий 
меросни кенг илмий жамоатчи-
лик эътиборига ҳавола этиш ния-
тидамиз”.

Ленинград «Дўстлар уйи» 
директори Владимир Михайлен-
ко у раҳбарлик қилаётган му-
ассасада Ленинград вилояти ва 
Санкт- Петербург шаҳрида ягона 
бўлган интерактив ўзбек мада-
нияти музейи ташкил этилгани-
ни маълум қилди. Шунингдек, 
у Алишер  Навоийнинг  ҳаёти ва 
ижоди тўғрисида келажак авлод-
ни кенг роқ таништириш мақсади-
да «Дўстлар уйи» ҳудудида Наво-
ий бюстини ўрнатиш таклифини 
билдирди.

Тадбир иштирокчилари ҳук-
мига Ўзбекис тон Вазирлар 
Маҳкамаси давлат тилини риво-
жлантириш департаменти кўма-
гида мамлакатимиз Фанлар ака-
демиясининг бир гуруҳ олимлари 
томонидан яратилган беш жилдли 
«Ўзбек тилининг изоҳли луғати» 
ҳам ҳавола этилди. Шунингдек, 
мазкур нашрни яратиш бўйича 
олиб борилган изланишлар, ўз-
бек тилининг халқаро майдонда 
тутган ўрни ҳақида маълумот бе-
рилди.

«Дунё» АА
Санкт-Петербург

Санкт-Петербург жамоатчилиги вакиллари
шаҳарда Алишер Навоий ҳайкалини ўрнатиш 

таклифи билан чиқишди

Фарғона вилоятининг Олтиариқ туманидаги “Нурли обод” фермер хўжалиги 
 раҳбари Лолахон Муродова бугунги кунимизнинг қаҳрамонлари бўлган опа-сингилла-
римизнинг ёрқин намояндаси сифатида ўзининг ибратли фаолияти ва юксак инсоний 
фазилатлари билан кўпчиликнинг чуқур ҳурматини қозонган.

Оддий ўзбек аёллари орасидан етишиб чиққан заҳматкаш фермер Лолахон 
 Муродова бугун том маънода мардлик ва матонат тимсолига айланган, у бутун 
умрини она заминга, деҳқончиликка бағишлаб, юксак натижаларга эришмоқда.  
У раҳбарлик қилаётган фермер хўжалиги республикамиздаги энг илғор хўжаликлар-
дан бири ҳисобланади.     

Лолахон Муродова жамоатчилик ва хайр-саховат ишларига ҳам катта эъти-
бор қаратиб, кам таъминланган оилалар, ногиронлар ва ёлғиз кексаларга мунта-
зам  ёрдам кўрсатмоқда. Сўнгги пайтларда ўнлаб ёшларга уй-жой қуриб бериб, 
 уларнинг  никоҳ тўйларини ўтказишга бош-қош бўлди.

Бугунги кунда Олий Мажлис Сенати аъзоси сифатида мамлакатимиз ижтимо-
ий-сиёсий ҳаётида ҳам фаол иштирок этмоқда. 

Заҳматкаш фермер юртимиз тараққиёти йўлидаги улкан хизматлари учун 
 “Ўзбекистон Қаҳрамони” олий унвони, “Ўзбекистон Республикасида хизмат кўр-
сатган қишлоқ хўжалиги ходими” фахрий унвони, “Эл-юрт ҳурмати” ва “Фидоко-
рона хизматлари учун” орденлари билан мукофотланган. 

Лолахон Муродова тимсолида олижаноб қалб соҳиби бўлган иродаси мустаҳкам, 
меҳнаткаш ва самимий ўзбек аёллари сиймосини ёшларимиз орасида ибрат намунаси 
сифатида кенг тарғиб қилиш ватанпарварлик тарбиясида яхши натижалар бериши 
мумкин.

Ўзбекистон халқ шоири Энахон Сиддиқова Лолахон Муродованинг ҳаёти ва 
 фаолиятига бағишлаб “Ватанга бахшида умр” номли лиро-эпик қисса ёзди. Қуйида 
шу асардан парча газетхонлар эътиборига ҳавола этилмоқда.  

Ҳукуматимизнинг лотин ёзувига асосланган ўзбек алифбосига босқич-
ма-босқич тўлиқ ўтишни таъминлаш чора-тадбирлари тўғрисидаги қарори-
га кўра, 2023 йил 1 январдан бошлаб барча ташкилотларда иш юритиш ҳуж-
жатлари, шунингдек, бошқа ҳужжатларни лотин ёзувига асосланган ўзбек 
алифбосида ишлаб чиқиш, қабул қилиш ва эълон қилиш амалиёти тўлиқ жорий 
қилинади. 

ҲАЁТ БИЛАН ҲАМҚАДАМ 
ВА ҲАМНАФАС

Олтиариқда бир кент,
Жаннатмакон бор,
Беҳишт бўстон бордир,
Мўъжаз қўрғон бор.
Чўл қоқ  ўртасида 
Гўё тиллакор –
Юраклар интилган
Битта шийпон бор.

Бунда ошиқлардай 
Гул отади тонг,
Устига булутлар 
Тўшайди парқу.
Меҳмон кутар райҳон
Анқиган айвон, 
Салқин саҳарларнинг 
Киради суқи.

Қувониб, ҳовлиқиб 
Йўл бошлар тутлар,
Офтобнинг кулгичи
Ўйнар теракда.
Кумушдай товланган
Оққуш булутлар
Шу шийпон тоқини 
Талашар кўкда.

Устунлари иймон 
Ила меҳрдан,
Бу шийпон ҳалоллик,
Шон бекатидир.
Ватан деб, эъзозлаб
Бошга кўтарган –
Лоланинг  муқаддас 
Мамлакатидир.

Бунга чиннигуллар 
Чопиб келади,
Атиргул қучоғин
Очиб келади.
Ифорин таратиб,
Бўйин таратиб,
Райҳонлар ҳидини 
Сочиб келади.

Кўпни кўрган вазмин, 
Мағрур чинорлар
Ҳамду сано айтиб
Ёруғ осмонга.
Сўнг бошин эгади
Шу эл, деб бедор
Аёл макон тутган
Ёлғиз шийпонга.

Чунки бунда ерга
Умидлар эккан,

ВАТАНГА БАХШИДА УМР

АЛИФБОНИНГ ТАКОМИЛИ 
БИРЛАМЧИ МАСАЛА

Жамият бошқаруви ва ривожи-
да ёзув нинг аҳамиятини ҳеч бир 
мезон билан ўлчаб бўлмайди. Иш 
дастури қанча мукаммал бўлса, 
унда ишлаш шунча осон бўлади. 
Дастур жамият аъзоларининг қан-
часига маълум ва ишлатишга қу-
лай бўлса, жамият такомили шун-
чалик тезлашади. Ёзув келажак 
авлоднинг билими, тафаккури, 
миллатнинг тийнати, маънавияти-
га ўта жиддий таъсир кўрсатади. 
Алифбонинг такомили, қулайли-
ги, тилда мавжуд товушларни им-
кон қадар қамраб олиши, миллат 
 тилининг барча хусусиятларига 
мос бўлиши олдида бошқа масала-
лар иккиламчидир. 

Таъкидламоқчи бўлганимиз ло-
тин ёзуви асосидаги ўзбек алифбо-
сига нафақат тез ўтишимиз, балки 
ёзувни ҳеч иккиланмай ислоҳ қи-
либ, ёзиш учун қулай ҳолга келти-
ришимиз шарт. 

Аввал ҳам таъкидланганидек, 
тил ва ёзувни технологияга эмас, 
технологияни она тили ва ёзувга 
мослаштириш – мантиқ талаби. 
Ўзини, она тилини ҳурмат қилади-
ган барча миллатлар шу тамо йилга 
амал қилишади. Акс ҳолда лотин 
ёзувидан фойдаланадиган дунёда-
ги кўп сонли миллатлар ўз алиф-
боларига турли қўшимча белгили 
ҳарфларни киритмаган бўларди. 
Алифбо такомили зарур экан, уни, 
албатта, амалга ошириш керак. 
Бугун ёшларнинг икки белгили 
ҳарфлар ўрнига бошқа белгилар 
ёзиб, қулай йўлдан фойдаланаман 
деб имло хатоларига йўл қўяётгани 
ҳеч кимга сир эмас. Ахир, ҳар бир 
ёшнинг илмию имлоси ўзимизни-
кидир. 

Лотин ёзуви асосидаги ўзбек 
алифбосига ўтишдан аввал унинг 

ноқулайлик лари бартараф этилса, 
биз жуда катта самараларга эри-
шамиз. Ш ва Ч ҳарфларининг ҳар-
фий бирикмалар билан эмас, Ç, Ş 
шаклидаги белгилар билан бери-
лиши мақсадга мувофиқ бўлади. 
Бу белгилар айримлар мулоҳаза 
қилганидек, ҳеч ҳам “туркча бел-
гилар” эмас. Улар бизнинг мил-
латпарвар, маърифатпарвар жа-
дидларимиз юз йил олдин туркий 
алифбога киритган белгилардир. 
Буни билиш учун туркий халқлар-
нинг ёзув тарихи билан яқиндан 
танишиш лозим бўлади. Маълум-
ки, собиқ шўро иттифоқи таркиби-
даги туркий халқларнинг Яналиф 
деб номланган лотин алифбосига 
ўтиши масаласи ҳақидаги жиддий 
қарори 1926 йилда Боку шаҳрида 
бўлиб ўтган туркий тилли миллат-
лар тилшуносларининг 1-съездида 
маъқулланган эди. Ўша алифбо-
даги белгиларнинг айримларини 
бугунги экспертларимиз ёзувимиз 
учун таклиф этмоқдалар. Марка-
зий Осиё халқлари орасида би-
ринчилардан бўлиб лотин алиф-
босининг қулайлиги, дунё билан 
бўйлашиш учун зарурлигини ан-
глаган зиёлиларимиз саъй-ҳара-
кати билан 1929 йилда Туркистон 
ўлкаси учун янги миллий алифбо 
қабул қилинганди. Юқоридаги 
икки белги ана шу алифбо тарки-
бидан олинган. 

Алифбо муаммосини кундалик 
амалиётда ўзбекча матнларни ло-
тин ёзувида қоғозга туширадиган 
ёки компьютерда терадиган киши-
гина ҳис қила олади. Ислоҳ қили-
ниши таклиф этилаётган яна икки-
та ҳарф (O‘ ва G‘) туфайли ёзувлар 
хатога тўлиб кетди. Чунки уларни 
тўғри ёзиш мушкул (O‘ ва G‘ ҳарф-
лари ёнига қўйиладиган ‘ белгиси 
клавиатурадаги ALT+0145 тугма-
ларини босиш эвазига ёзилади). Бу 

муаммолар айнан стандарт инглиз 
тили клавиатурасидан фойдаланиб 
қўя қолиш истагидан юзага келган. 
Кўпчилик O‘ ва G‘ ҳарфларидаги 
белгилар билан тутуқ белгисини 
фарқлай олмай, бошқа белгилар 
қўйиб ёзади. Ҳатто яхши мазмун-
даги китобларни нашр этадиган 
айрим нашриётларда ҳам шу аҳвол.

Хуллас, бу ҳарфларни ҳам кла-
виатурада битта тугма билан чиқа-
диган шаклда ислоҳ этиш керак. 
Бу қулайлик ва имлонинг осонла-
шиши хатолар камайишига олиб 
келади. Қўлда ёзишда ҳам сўзлар-
нинг иккига бўлиниши олди оли-
нади, ҳуснихат дарси ўз мақсадига 
эришади. Ушбу ҳарфлар иштиро-
кидаги сўзлар иккига бўлиниб қо-
лиши кўплаб электрон дастурлар-
ни яратишда ноқулайлик келтириб 
чиқаради. Чунки компьютер тили 
бундай белгили сўзларни қабул 
қилмайди. Бу эса “нима бўпти” 
дейдиган вазият эмас. Таржималар 
соҳасида ҳам айтиб тугатиб бўл-
майдиган, асабга тегадиган муш-
кулликлар келиб чиқади. Охири 
мутахассис лотин ёзуви асосидаги 
ўзбек алифбосида такомиллашган  
дастурларни яратишдан қўлини 
ювиб қўлтиғига уради. Буни дав-
лат тилида илова ва дастурлар, 
 сайтлар яратаётган ёшлар жуда 
яхши ҳис қилмоқдалар ва жиддий 
ислоҳни кутмоқдалар. 

Алифбо борасида маблағ иқти-
соди ҳақида гапириш ўринли эмас. 
Биргина фактга тўхталамиз. Агар 
бизга муаммо туғдираётган, жуфт 
белгилардан таркиб топган O‘, G‘, 
Sh ва Ch ҳарфларини ислоҳ қилиб, 
уларнинг ўрнига яхлит ҳарфларни 
қабул қилсак, миллионлаб ададда 
чоп этилаётган китоб, қўлланма, 
дарслик, газета-журнал ва бошқа 
воситалардаги матнлар ҳам ҳажман 
қисқаради. Бу эса келажакда мил-

Давоми, бошланиши 1-саҳифада

лиардлаб маблағлар ва кўп вақт-
нинг тежалишига замин яратади. 

Яна бир мулоҳазали масала 
шуки, алифбонинг кечикиши ча-
ла-чулпа ва кўп номутаносибли-
клар билан қабул қилинган имло 
қоидаларимизни тузатишни ҳам 
кечиктирмоқда. Бизда имло қоида-
лари ҳам, албатта, ислоҳ қилиниши 
лозим. Бу – кўплаб мутахассислар, 
тилшунос олимларнинг фикри.

Агар амалдаги алифбо қулай 
ва мукаммал бўлганида, кенг жа-
моатчиликнинг, жумладан, соҳа 
мутахассисларининг, илғор ва 
малакали, жонкуяр ўқитувчилар-
нинг, дунёга ўз она тилимда да-
стур, сайтлар таклиф этаман деб 
турган билимли, ёниқ юракли дас-
турчиларнинг қатъий ва жиддий 
эътирозига сабаб бўлмасди.

“Алифбо ўзгарса, чоп этил-
ган китоб лар тақдири нима бўла-
ди?” деб ташвишланишга ҳожат 
йўқ. Ёш авлод фаол. У ўз тилимиз 
ифодаси учун битилган бўлса, яна 
бир неча ёзувни ҳам бемалол ўз-
лаштира олади. Китоблар эса ўз 
ҳаётини яшаб бўлмагунча ўқила-
веради, жавонларимиздан тушмай-
ди. Дарслик лар борасида ҳам узоқ 
ўйлашга ҳожат йўқ. Чунки биздаги 
тартибга кўра, дарс лик ҳар уч йил-
да такомиллаштирилади ва қайта 
чоп этилади.

Марказий Осиёдаги энг йирик 
миллат эканмиз, мамлакат қудра-
тини янада орттиришимиз, қўшни 
давлатлар биздан улги оладиган 
илм ва салоҳиятга эга бўлишимиз 
керак. Бу эса энг кичик хатоларни 
ўнглаш, камчиликларни битириш-
дан бошланади.

Хулоса шуки, биз ўз халқимиз-
нинг саводхон бўлишини, ёзуви-
миз ўқиш ва ёзишга, энг муҳими, 
она тилимиз табиатига мос бўли-
шини истасак, амалдаги алифбони 
Ҳаракатлар режасида белгилан-
ган муддатгача ислоҳ қилишимиз 
ҳамда барча соҳада жорий этиши-
миз шарт.

Маъмура ЗОҲИДОВА,
Ўзбекистон Ёзувчилар уюшмаси 

бўлим бошлиғи

Ёзувчилар, публицистлар, кенгаш аъзо-
лари, ёш ижодкорлар қатнашган тадбирда 
кенгашнинг ўтган йилдаги фаолияти ҳамда 
матбуотда эълон қилинган публицистик ма-
териаллар ҳақида сўз борди.

– Ўтган йил асосий эътиборни ёш пу-
блицистларни ижодий жараёнга тортишга, 
уларнинг ижодий машқларини тайёрлашга 
қаратдик, – деди кенгаш раиси Аҳмаджон 
Мелибоев. – Ёш муаллифлар У.Усмонов, Ш.
Темирова, Н.Ҳабибуллаеванинг мақолалари 
“Жаҳон адабиёти” журналида эълон қилинди.

Филология фанлари номзоди, доцент Нази-
ра Тошпўлатова ҳисобот даврида газеталарда-
ги публицистик чиқишлар ҳақида сўз юритди. 
Карантин туфайли айрим газеталар вақтинча 
фаолиятини тўхтатишга тўғри келганини, “Газе-
талар шарҳи” телеграм каналининг йўлга қўйил-
гани, унда аксарият газеталарнинг “pdf” шакли 
муштарийларга етказиб турилгани айтилди.

Пандемия туфайли инсон қадри, меҳр-са-
ховат мавзулари газеталар саҳифаларида тез-
тез кўзга ташланди. Буни хусусан, С.Ҳаким, 

И.Ғафуров, Х.Дўстмуҳаммад, А.Саид, А.Кў-
чимов, Қ.Раҳимбоева, М.Усмонова каби 
ижодкорларнинг мазкур мавзулардаги чиқи-
шларида кўриш мумкин.

– Кенгаш  аъзоларининг тавсияси би-
лан А.Жўраевнинг “Уйғониш замонинг му-
борак бўлсин”, А.Мелибоевнинг “Тождор 
ажал ҳамласи ёхуд дунёни титратган 40 кун”, 
Ҳ.Дўстмуҳаммаднинг “Ҳаётнинг қадри, қим-
мати” каби китоблари нашрдан чиқди, – деди 
таниқли журналист Ёқубжон Хўжамбердиев. 
– Муаллифлар ушбу китобларда даврнинг энг 
муҳим воқеликларига жиддий ёндашган.

Йиғилишда публицистик тўп ламларни 
кўпайтириш, интернет нашрларида эълон 
қилинган  публицистик мақолаларни таҳлил 
қилиш борасида таклифлар билдирилди.

Ҳисобот йиғилиши якунида бадиий 
публицистика кенгашининг 2021 йил фао-
лиятига оид  режалари муҳокама қилиниб, 
 фикр-мулоҳазалар ўртага ташланди. 

Зулайҳо АҲМАДЖОНОВА

Ўзбекистон Ёзувчилар уюшмасида Бадиий  публицистика кенгашининг 
2020 йил якунларига бағишланган ҳисобот йиғилиши бўлиб ўтди.

КИТОБХОНЛИК

ТАШАББУСНИНГ ҚАНОТИ БОР

Ижтимоий тармоқларда Навоий вило-
ятида ҳам шунга ўхшаш маърифий анъана 
борлиги эсланди. Вилоят ҳокими Қобул Тур-
сунов ёшлар ва меҳмонларга Ойбекнинг «На-
воий» романини ҳадя қиларкан. 

Яқинда Ёзёвон тумани ҳокими туман га-
зетаси ходимларининг меҳнат ва яшаш ша-
роитларидан хабар олиш учун таҳририятга 
борибди. 

Қашқадарё вилояти ҳокими Зоир Мир-
заевнинг маърифатпарвар раҳбар эканини 
биламиз. Умидимиз шуки, апрель ойида 
«Маърифий эстафета» байроғи янада баланд 
кўтарилиб, вилоят аҳлига Соҳибқирон Амир 
Темур ҳақидаги китоблардан тарқатилса, хўп 
кўнгилли иш бўлар эди.

Бу каби кўтаринки тадбирлар Президен-
тимизнинг машҳур беш ташаббусидан бири – 
китобхонлик тарғиботининг амалий натижаси 
эканлиги билан ҳам алоҳида аҳамият касб этади.

Яна бир юртдошимизнинг юқоридаги 

Андижонда Заҳириддин Муҳаммад Бобур таваллуд топган кун муносабати билан 
ўтказилган тадбирларда вилоят ҳокими Шуҳрат Абдураҳмонов юртдошларга минг 

дона «Бобурнома»  китобини улашди.

каби  маърифий тадбирлар муносабати билан 
билдирган фикри эътиборга молик: Иккин-
чи жаҳон уруши  пайтида душман Лондонни 
самолётлардан бомбардимон қилаётганда, 
бункерда ишлаётган Черчиллга тасдиқлатиш 
учун мамлакат бюджетини олиб киришади. 
Ҳужжатни синчиклаб кўриб чиққан бош ва-
зир масъуллардан бюджетда маданиятга (тил, 
адабиёт ва санъат) нега маблағ ажратилмага-
нини сўрайди. Улардан бири: “Уруш пайти 
бунинг нима кераги бор”, дейди. Шунда Чер-
чилл: “Бўлмаса, ўзи биз нима учун урушаяп-
миз”, деб жавоб берган экан. 

Тил ва адабиёт миллатнинг маънавият 
булоғи  ҳисобланадики, доимо давлатнинг 
диққат марказида бўлиши керак. 

Бахтиёр ҲАЙДАРОВ

Саодат ундирган
Бир юрак яшар.
Шу эл иқболи-чун
Жонини тиккан
Ҳазрат аёл бордир –
Жонини тўшар.

Томири асрлар 
Қаърига кетган
Илдизлардан сизиб
Келади шабнам.
Гулбарглар шивирлар 
Юрт деб, дард чеккан
Шу аёлни асра,
Паноҳ бўл, Эгам.

Қумнинг барханлари
Элаб, ўксиниб,
Не ситам ўтмади 
Ахир бошидан.
Қайғу қучоқлайди
Тунлар кўксини,
Бу аёлнинг дарди 
Қари ёшидан.
  
Оппоқ дуррасида
Оқарар тонглар,
Меҳрининг чўғидан
Чиқади қуёш.
У маҳзун кунлардан
Ўтмасди омон,
Тоғлардан метиндир
Ундаги бардош.

Ватани шу шийпон,
Ори шу шийпон,
Тушига кирмаган
Ўлан тўшаги.
Хиёнатлар қилмас
Ёри шу шийпон,
Умрини гуллатган
Узун эртаги.

Тўзғин сочларидан
Ўпади шамол,
Бошларига болиш
Бўлар уватлар.
Кибор дунё, сенга
Қувончми, малол,
Қумларнинг устида 
Гуллаган бахтлар.

Олтин буғдойзорлар
Интиқ, энтикиб,
Кафтларига тўкар 
Бошоқларини.

Хокисор бармоқлар
Гардини ўпиб,
Олгиси  келади
Қадоқларини.

Қумлар тўзонида,
Туз тўзонида
Сочлари оқариб кетган
Бу шийпон.
Зулм ситамлари
Ўтган жонидан,
Йилларнинг фарёди 
Тўкилар шифтдан.

Озғин гўдакларнинг 
Ингроғи бордир
Беланчаклар осган
Устунларида.
Бу шийпон барига 
Тирик гувоҳдир,
Бўронлар заҳми  бор 
Сукунларида.

 * * *
Мўъжазгина  шийпонда
Ҳаёт қайнайди бетин.
Ким сабзи тўғрар ошга,
Кимдир келтирар ўтин.
Лолани сўроқлайди  
Тумандан  келган раҳбар.
– Ҳув пайкалдан топасиз,
Чиқиб кетган тонг саҳар.
Ошпаз чол жиғи бийрон,
Одамларга ҳайрон-да.
Терим пайтида Лола
Ўтирарми шийпонда.
Сув қидириб кетади
Қоқ ярим кечасида.
Белини маҳкам боғлаб,
Кетмони елкасида.
Сарсон, адашган сувни
Эгатга буриб келар.
Сув каби минг бир жони
Тупроққа эриб келар.
Ҳеч  гап уқмас бу аёл
Билмам  қулоғи оғир.
Ўтиб кетар жонидан
Кузнинг аёзи ахир.
Ҳар кун саҳар мардонлаб
Пайкаллар оралайди.
Дейсиз ҳар туп ғўзанинг
Шохидан мўралайди.
Шунча кучу ғайратни
Қайдан олар бу аёл?!
Бу фидолик, жонкашлик
Яратгандан эҳтимол?!.

К Ў Ч А Р  Қ У М Л А Р  О РАС И Д АЛОЛАНИНГ  МАМЛАКАТИ

Бўлимдаги яккаю ягона шийпон олдидаги тол 
тагида уни Юрсин тоға кутиб олди. Бир пиёла 
чой узатгач,  ачиниб унга қаради: 

– Бекор рози бўлибсан-да, қизим. Қанча-
дан-қанча манаман, деб кўксига урган эркаклар 
ҳам эплолмади бу ерларни, ташлаб кетишди. Сен 
ўн саккизинчи бригадир бўлиб келдинг. Сендек 
тажрибасиз қиз боланинг қўлидан нимаям келар-
ди. Ёш жонингга жабр қилибсан-да. Ишончим 
комил, уч ойда сен ҳам кетасан.

Бу  даккидан Лоланинг юраги оғриди, лекин 
дарров ўзини қўлга олди:

– Қочиб кетгунча сочиб кет, дейишган. Ҳам-
маси Худодан. Пешонамда борини кўрарман. 

– Қани юр, бўлмаса, сенга бригада ерларини 
кўрсатай. 

Лола индамай тоғанинг ортидан йўлга тушди.
Қум барханлари орасидаги паст-баланд ер-

ларни худди ўйингоҳдагидек чим қоплаган. 
Олдиларини кесиб потманчиқ, эчкиэмарлар ўқ-
дек учиб ўтади. Оёғи тиззасигача қумга ботиб 
бораркан қаровсиз, ташландиқ аҳволга келган 
ерни кўриб, юраги орқага тортди. Қиёқ, қамиш 
босган, тўқайга ўхшаб кетган бу сувсиз ерларда 
деҳқончилик қилишга унча-мунча деҳқоннинг 
юраги бетламайди.

Унинг оёғидан мадор кетгандек туюлди. Худо 
қарғаган бу ерларга нега келдинг, Лола?! Бу қи-
ёқларнинг илдизи шундай чуқур кетганки, унинг 
томирини  суғуриб олгунингча у сенинг жонин-
гни суғуриб олади.

 Йўл-йўлакай нималарнидир сўзлаб кетаёт-
ган тоғанинг гаплари ҳам қулоғига кирмай қол-
ди. Айрим карталарда тракторларнинг ишлаёт-
ганига кўзи тушди. Бир жойда трактор ғўзапоя 
қирқяпти. Бир жойда чим ерни плугда номи-
гагина, ярим қарич ағдариб кетяпти. Шийпон-
дек-шийпондек келадиган қум барханларининг 
гўё сўнгги йўқдек... Бригаданинг охирги ерлари-

га етганда тоға уни ўз ҳолига қўйди. Лола ўтир-
ган ерида ўтирганча қолди. Бошини чангаллади.

Эҳ Лола, нима қилиб қўйдинг! Улар сени си-
намоқчи эмас, йўқотмоқчи бўлиб, сендан қутил-
моқчи бўлиб бу ерларга юборишган. Энди қум 
барханларига  қўшилиб шамолда ўзинг ҳам оқиб 
кетасан.

У тун бўйи кўз юммади. Тонггача ўзи билан 
ўзи олишиб чиқди.

Саҳармардонда сўнгги қарорга келди.
 Нима бўпти, бундан ҳам оғир кунлар боши-

дан ўтган. Қани ким енгиб чиқаркин?! Кўчар 
қумларми, ё Лола? Ҳали нималарга қодирлигини  
кўрсатиб қўяди. Бунга бардоши етади.

 У ишни ҳар бир бригадага деҳқончиликнинг 
сир-асрорини биладиган омилкор деҳқонларни 
саркорликка қўйишдан бошлади. Энг асосийси, 
терак бўйи келадиган қум барханларини суриб, 
карталар очиш, ерни текислашдан иборат. Қум 
барханлари суриб борилиб, ўпқонининг ҳай-
батидан одамнинг юраги орқасига тортадиган 
Энажарга оқизилди. Техникаларнинг устида ўзи 
турмаса бўлмайди, қўл учида, юзаки қилинган 
иш эртага ҳаммасини чиппакка чиқариши мум-
кин. Улкан барханларни ютаётган Энажар кўзига 
аждаҳога ўхшаб кўринди. Бир ёқда унга ишониб, 
ортидан эргашиб келган, қумлар орасида кўзи 
қисилиб, юзлари қорайиб, чатнаб кетган одам-
ларнинг олдида ўзини гуноҳкор сезди.

 Бригада аъзоларига ҳали шийпон қурилма-
ган. Одамлар палаткаларда жон сақлашарди. Бар-
ханлар ичидан тўсатдан худди аждарҳога ўхшаб 
қуюн буралиб чиқиб келадию бир зумда палат-
каларни теп-текис қилиб кетади. Одамларнинг 
оғзи, қулоғигача қумга тўлади. Ҳар бир бригада-
да 40-50 дан ортиқ оналар гўдаклари билан ишга 
чиқишган. Уларнинг аҳволига қараб Лоланинг 
юраги зирқирайди. У бир ойдаёқ озиб-тўзиб, юз-
лари қорайиб кетди.

Ривоятга ўхшар ўйласа умри
Чўллар қуюнида кечган кунлари.
Қанча орзулари кетган соврилиб,
Босиб қолган каби қум барханлари.

Шу қумлар бағрига экди пахта, дон, 
Умидларин экди эрта баҳорда.
Кўзига қум тўлиб, сирқиради жон,
Юрагин дўл урди оппоқ саҳарда.

Жон билан олган у ҳар бир пайкални,
Юз, минг йил йўл босиб, унмасдан йўли.
Қор босган пайкалда қолган оқ гулдай –
Сочлари оқ байроқ қилган ғамларни.

Қумлар бўронини ўпқондек ютган,
Бағрида оқизган улкан Энажар.
Бунда унган ҳар бир чинору тутлар –
Чўлларнинг кўксига санчилган ханжар.
        
Увиллаб, ўкириб бош олиб кетди
Асрларни асир этган қўрқувлар.
Кетди  барханларнинг фарёди ичра
Бу элнинг бағрини эзган қайғулар.  

Қаро кўзларида кўнгулнинг қатли
Соҳир сукунатни тўкиб юборар.
Сўнгагини ёриб чиққан саволлар
Туннинг фароғатин сўкиб юборар.

Бу шаън дунёсида умри ўтар тоқ,
Умрини тикди-ку азизлари деб.
Ахир, роҳатидан бўлди азизроқ –
Шу дашту чўлларга бермоқ файзу зеб.

Кимгадир ғалати туюлар, балки
Кимсасиз чўлларга ёққани чироқ.
Шу эл қайғусида пайкаллар каби
Сочлари  бўлгани мисли оқ байроқ.

Ғалати туюлар кимгадир, балки
Кетмони кафтида, тонглар отарди.
Оппоқ парқуларда ухлайди қотиб,
Кимлар ёруғ тушлар кўриб ётарди.

Тунлар эгатларга сув пойлаб уни
Сувдай оққанини билмаслар, бехоб.
Уватлар бошига ёстиқ бўлгани,
Тушларига кирмас уларнинг бу тоб.

Энахон СИДДИҚОВА,
Ўзбекистон халқ шоири,

сенатор

Давоми, бошланиши 1-саҳифада

Хуршид ДЎСТМУҲАММАД

ДА
РДИНГНИ ОЛА

Й

Ўспирин йигитнинг шу бир оғиз лутфи 
 Тошқулнинг ичида бамисоли тегирмон то-
шини айлантириб юборгандек бўлди, ғалаён 
кўтарди. Беихтиёр такрорлади: “Буларнинг 
қўли етмайдиган нарса қолмаган, дунёда”. 
Ҳамроҳининг кейин шивирлаб айтган сўзи эса 
оғир ботибгина қолмай, уни гангитиб қўяёзди.

– Бу – бошланиши. Ҳали роса томоша қила-
сиз. Фақат оғирроқ бўладилар-да...

– Нега? Нега оғирроқ?! – тутақиб кетди 
 Тошқул, овозини баландлатиб. – Ҳайратла-
нишга рухсат, изн йўқми?! Сан... сиз...

У ҳали танишиб улгурмаган қарийб ўсмир 
ёшидаги сафардошининг  авзоидаги сези-
лар-сезилмас таҳдид оҳанги таъсиридами, 
зумда унга “Зумраша” деб лақаб қўйиб улгур-
ди. Ичида “Бу гўдак билан гаплашиб қўяй” де-
ган ниятда оғиз жуфтлаган ҳам эдики, биқин 
томонида пайдо бўлган нотаниш йигит худди 
эски қадрдонлардек илжайиб, бош ирғади-да, 
“Ассалям! Ассалям!” дея унга қуюқ илтифот 
кўрсатди. 

– Мезбон! – деди “Зумраша” нигоҳи билан 
салом берган йигитга имо қилиб.

Мезбон ўз тилида нимадир деди, жуда тез, 
бидиллаб айтди. “Зумраша” уни таржима қил-
ди:

– Бизни соҳибнинг ўзлари кутиб олаётган 
экан!

Тошқул кўнглида кўз очган фаромушлик-
дан зумда ўзини ўнглаб олди. Бунда унинг 
табиатидаги, феълидаги қайсар-кажбаҳслиги 
қўл келди. “Соҳибнинг ўзлари бўлганда-чи?! 
Осмондан тушган бўлсаям, дард кўрмагур, бир 
банда-да!”

Автоулов елиб бораяптию Тошқулнинг ни-
гоҳи, нигоҳига қўшиб ўзи шошгандан-шошиб 
қола бошлади. Икки томонда ғир-ғир ортда 
қолаётган манзараларни нигоҳи ила илғаб 
улгурмаяпти. Бу уй-жойлар, бу иморатлар, бу  
уловларнинг хилма-хиллиги! “Уй-жой” демоқ-
ликка тил бормайди, “кошона”, “сарой”, 
“қаср” деган сўзлар ҳам жўн-жайдари бу 
осмонга қадалган... маҳобат тўкиб қад 
ростлаган осмонўпарларга нисбат олган-
да! Йўллар, йўлкалар, боғ-роғу хиёбонлар 
ёғ тушса ялагудай! Ана ҳаёт, ана тараққи-
ёт! Уч, тўрт, беш қаватли  бурама кўприклар 
остидан оқиб ўтаётган сув тинса-тинар, тўхта-
са-тўхтар, аммо-лекин минг бир хил русумда-
ги автоулов оқимининг адоғи кўринмайди, 
адоғи! Бу шаҳарми ёки очиқ осмон остидаги 
томошахонами?! Бу замин, бу юрт аҳлининг 
дунёда қўли етмайдиган нарсаси қолмагани 
шу бўлса керак-да?! 

У “Зумраша”га дакки бериш ниятини ҳам 
унутди, унутибгина қолмай, йигитчанинг, 
“оғирроқ бўладилар-да” деган огоҳлантириши 
кор қилиб, янгидан-янги қуйилиб, пўртанадек 
қайнаб-тошаётган ҳайрату ҳавасларини жи-
ловлади, ичига ютди. Ютишга ютдию илло илк 
танишув нонуштаси чоғи аллақачон тумшуғи-
дан илинганига иқрор бўлди.

“Хуш кўрдик” мазмунида сўз олган мезбон-
ларнинг каттаси – соҳиб жаноблари нима деди 
денг?

– Азиз меҳмонларимиз орасида бизнинг 
афсонавий диёримизга илк бора ташриф бу-
юрган, хусусан, мўътабар ёшдаги қадрдонла-
римиз борлигидан шахсан ўзим шоён мамнун-
мен! 

Бири-биридан нозик чинни идишлар, ли-
кобчаларга сузилган ранг-баранг таомлардан 
нигоҳини узмай ўтирган Тошқул бирдан сер-
гак тортди. Ялт этиб  сўзловчига кўз ташлади. 
Соҳиб жаноблари эса “Ҳа, бу гапим шахсан 
сенга қаратилган” дегандек Тошқулга сер-
виқор, беписанд ва совуқдан-совуқ безрайди.

Бу осмондан келиб назар ташлаш олдида 
бояги фаромушлик, аралаш-қуралаш ҳисси-
ётлар ҳолва бўлиб қолди. Йўқ, фаромушлик 
газак олмади, қалтислашмади ҳам, балки 
Тош қулнинг қитиқ пати лат еди. Лат еганда 
ҳам, жаҳли чапақай чиқди. Ўзбекча чапанили-
ги тутди. “Ия, – деб юборди у ичида. – Мез-
бонбойнинг нияти бошқачаю! Бизни ким деб 
ўйлаяпти?! Биз!..” Шу хаёлга келган замони 
одамнинг юз-кўз қиёфаси орқали унинг қал-
бига “мўралаш”га доир ҳў-ў ёшлик чоғларида 
ўқиб-уққанлари хотирасида жонланди. Ёдида 
қолган бутун “амал-аслаҳа”ларини сафарбар 
этиб, мезбонларнинг каттасига чимирилди. 
Ўқотар мерганлар олисни бехато мўлжал-
га олсалар, Тошқул одамнинг ичини бехато 
кўриш-билиш борасида устаси фаранглардан 
эди. Разм солди, соҳибнинг турқидаги бирон 
туки қилт этмаслигини, у тошдан ўйиб ишлан-
ган маъбуддек беҳис-безрайган, на нигоҳи, на 
яноғи, на-да лаб-лунжида ўзгариш сезилаётга-
нини ҳисобга олиб қўйди. 

Тошқул ер остидан меҳмону мезбонлар қа-
торига кўз югуртириб, “Зумраша”ни излади. 
Топмади. Ғанимлар қуршовида ёлғиз қолиб 
кетган аскардек пича эсанкиради ҳам, лекин 
бундай тушкунлик узоқ чўзилмади, дарҳол 
ўзини қўлга олишдан ўзга иложи йўқлигини 
пайқади.

Соҳиб табрикни мухтасар қилди. Сўзини 
тугата туриб, тантанавор оҳангда деди: “До-
нишманд бобомиз “Фозил инсонга рўпара 
келганда, ундан ибрат ол” деганлар, сизлар 
бугундан фозиллик ва фаровонликда ўхшаши 
йўқ диёримиз меҳмонисизлар, демак, чинакам 
ҳайратлар олдинда! Асл ибратлар мунтазир, 
сизларга!” 

Айни шу сонияда соҳиб билан Тошқулнинг 
кўзлари тўқнашди. Бу ҳол ихтиёрий равишда 
юз бердими ёхуд беихтиёрми, тасодифми – ўй-
лаб-мулоҳаза юритиш мавриди эмасди.

Тошқул чаман-чаман очилган гулзорни 
эслатаётган сархил ва анвойи таомлардан 
чўқилай туриб жанобни зимдан кузатди – бўй-
чан, қотма, баркаш юз, балиқ кўз. Тим қора 

сочи силлиқ таралган. Бетида ажин-издан 
асар йўқ. Босиқ, вазмин... йўқ, Тошқул дарҳол 
пайқади – соҳибнинг айни шу босиқ-вазмин-
лиги пардаси остига яширинган беписандлик, 
виқор, кибр-ҳавони илғаш қийин эмасди. Илло 
Тошқул ҳам анойи эмас, унинг қув-синчков 
нигоҳларидан соҳиб жанобларининг нонушта 
чоғи бирон марта чеҳрасида табассум шарпа-
си сезилмагани, икки дафъа номигагина сув 
 ҳўплаганини айтмаганда, мутлақо тотинмага-
ни эътиборидан четда қолмади.

“Ичида дарди бор!” Тошқулнинг бу таш-
хис-хулосасини бинонинг ичкарисига олиб бора-
диган эшик томонда боя – аэропорт автобусида 
“Ассалям”лаб тиржайган йигитнинг бесарамжон 
туриши, пойма-пой қадам олиши, кўзлари тин-
май олма-кесак тераётгани тасдиқлади-қўйди. У 
соҳиб жанобларининг яқин ёрдамчиси эканлиги 
кўриниб турарди. “Ў-ў, дардингдан!” деб юборди 
Тошқул ичида, беихтиёр.

Нонушта ниҳоясига етиб, меҳмонлар 
ташқарига – кўркам боғ қўйнига чиқишгани-
да мезбонлар гуруҳи эҳтиром рамзи ўрнида 
саф тортди. Сафдан бир одим олдинда икки 
қўлини ёнига тақаб ним таъзим бажо айлаб 
турган соҳиб жаноблари ҳар бир меҳмон рўпа-
расига келиб, алоҳида бош ирғаб омонлашди. 
Тошқулнинг кексалик ва ҳорғинлик нуқси ур-
ган чеҳраси кўнглини эритди чоғи, жанобнинг 
қимтилган юпқа лаблари чеккасида табассум 
шарпаси сезилди. Ҳатто товушини чиқармай, 
пичирлади. Соҳибнинг ёнида ҳозиру нозир 
бўлган тилмоч бидиллади:

– Сизларнинг ҳайратингизга сазовор 
 масканларимиз ҳали олдинда.

Меҳмон деган 
барака топгур иззати-

ни билиб, сукут сақлаб тур-
са олам гулистон эди, эҳ, Тошқул 

чол, Тошқул чол! Ҳаммасига ўзи сабаб 
– синчковлигидан, билағонлигидан ва ўша 

дамда тилини тия олмаганидан бошланди.
– Сиз айтган донишманд бобонгизнинг 

 бошқа бир ўгити ёдимга тушди, – деди у 
соҳибга эмас, тилмочга қараб. Соҳиб қулоғини 
динг қилди. Тилмоч вазифасини адо этди. 

– Хўш? – деди соҳиб Тошқул томон қулоқ 
тутиб.

– Давлатинг, ақлинг кўкка етган тақдирда 
ҳам кибрланма...

Тошқул ёдига тушган ҳикматни охирига 
етказмади. Етказмаса-да, мезбонлар раҳбари-
га боядан бери кўрк-савлат бағишлаб турган 
мағрур вазминлик  “қирс” этиб синган чинни-
дек дарз кетган эди.

– Танишиб қўяйлик.
Соҳиб жаноблари шундай дедию фавқу-

лодда мамнунлигини изҳор этмоқчидек ис-
тар-истамас кулимсиради, йўқ-йўқ, Тошқул 
адашди, соҳиб унинг назаридагина кулимси-
рагандек туюлган, зеро, у ўзини “Тошқул” деб 
таништиргани ҳам мезбонлар раҳбарининг 
қулоғига кирмаган, бунинг сабаби... сабаби 
хиёл олдин –  бир неча лаҳза аввал аён бўлган 
– соҳиб “Сизларнинг ҳайратингизга сазовор...” 
дея сўз бошлаган дамда унинг ён чўнтагида 
нимадир ғивирлаганида эди.

Сезгирликда уккини бир чўқишда қочира-
диган Тошқул ёнида келган ватандоши “Зумра-
ша”дан, ҳушёру қувликда соҳиб жанобларидан 
қолишмас эди, зеро, дарҳол пайқади – “Уяли 
телефон!” деган  фикр ялт этиб ўтди хаёлидан, 
ваҳоланки, телефон ғивирламади ҳам, товуши 
ўчирилган шекилли, ўз “тили”да шивирлади, 
холос. Шивирлади. Тошқул бу шивирни эшит-
маганликка, пайқамаганликкка олди, соҳиб 
эса, вой тулки, вой укки, вой қарчиғай, Тошқул 
шундай қилганини сезди-я! Сездию сезганини 
сездирмади. “Ўҳ, кучингдан!” дея ичида мез-
бонга тан бериб қўйди, меҳмон. “Нафақат касб 
тақозоси, балки феъли шундай, туғма бу, туғма 
ҳушёр!” деган хулоса чиқарди ўзича Тошқул.

Тошқул соҳиб жанобларининг қандай ин-
сон эканига доир ташхис қўйишда янглишма-
ган, лекин у бедор чоғидагина эмас, ҳатто уй-
қусида ҳам “бекор” ётмаслигини, қолаверса, бу 
инсон ичидаги қандай дарддан безовта эканли-
гини чамалашга киришганди... 

Бир неча кун бурун фавқулодда ноёб ҳо-
диса юз берди – тунда соҳибнинг уйқуси бу-
зилди, уйғонган заҳоти соатга кўз ташлашга 
одатланмаганми, қаради: соат рақамлари “ик-
кию эллик саккиз”да нур сочиб турар, ёнида 
ётган аёлининг ўрни эса бўш эди. “Ташқари-
га чиққан” деган ўйда ширин уйқуни келган 
жойи дан давом эттирди соҳиб. 

Ҳаддан ташқари ҳушёрлик ва зийраклик 
одамни жонсарак қилиб қўйишини жаноб яхши 
билар, нафақат билар, бундай беҳаловатлик 
унинг қон-қонига сингиб кетганди. Бинобарин, 
қаттиқ уйқуга кетган тақдирда ҳам хаёлининг 
бир чеккаси, чеккаси ҳам эмас, кўз илғамас 
зарраси аёлини кутиш билан “шуғулланиш”да 
давом этди. Орадан қанча фурсат ўтди-ўтмади, 
ўша беҳаловат зарра қутқусида кўзини очиб-оч-
май кафтини аёлининг ёстиғига чўзди.

Ёстиқ муздай эди.
Жаноб чўчиб, кўзини очди. Соат учу йигир-

ма беш!
Соҳиб ёстиқдан бошини узмай, қулоғини 

динг қилди. Сукунат. Қўшни хоналарга олиб 
борадиган йўлакни нимчироқ аранг ёритиб ту-
рибди. Энг чеккадаги хонада оқсоч тунайди – у 
томон ҳам жимжит.

Хоним афанди қаерда?!
Қандайдир нохушликни пайқагандек, 

соҳибнинг кўкси безовта ура бошлади. У аста 
ўрнидан турди, йўлакка чиқди. Заруратхона, 
ювиниш хонаси дарчаларида чироқ ўчиқ, ош-
хона қоронғи. У оёқ учида айвон томон икки-уч 
одим ташлади – хоним афанди чироқни ёқма-
ган бўлиши мумкин. Бироқ жанобларининг бу 
тахмини ҳам пучга чиқди. Уйқуси тамом ўчиб, 
ўрнини ғалати ваҳм эгаллади. “Зумрад меҳ-
монхона”, “Бинафша меҳмонхона” отлиғ кат-
та-кичик хоналарга, “Болажонлар” хонаси, те-
летомошахона – ҳатто соҳибдан бошқа ҳеч ким 
йўламайдиган хос иш хонасигача бирма-бир 
бош суқиб қаради. Нималар бўляпти?! Суюк-
ли ва садоқатли рафиқаси билан эмин-эркин, 
тўкин-сочин яшаётган ўз уйи-ўлан тўшагида 
қаердан келди бу кўр хавотир? Хоним афанди 
хоналарнинг бирортасидан туйқус қайтиб чиқ-
са ва у билан бетма-бет тўқнашиб кетса, қай 
аҳвол юз беради? Аёли: “Ярим тунда мени ор-
тимдан пойлоқчилик қиляпсанми?” деса, ким 
деган одам бўлади, соҳиб? Бироқ унинг ичида 
– кўксининг аллақаерида пайдо бўлган безов-
та дукур-дукур унинг кўнглида кўз очмоққа 
чоғланган хижолатвозликни ўша замони қувиб 
солди. Учта хона эшигидан бош суқиб, “қу-
руқ” қайтган соҳиб жиққа терга ботиб улгур-
ган эди.  Сўнгги умид-илинж... “Зумрад” меҳ-
монхонани кириб кўрмади, бордию рафиқаси 
у ерда ҳам бўлмаса! Бўлмаса-я?! Жаноб жон 
ҳолатда “Ю!” деб юбордию товушидан ўзи чў-
чиб тушди, шошилиб кафтини оғзига босди. 
Хайрият, зум ўтмай ўйласа, аёлининг исмини 
ичида айтган экан.

У каттагина “Зумрад” хонанинг ўртаси-
га етган жойида бетига совуқ шабада урил-

дию баданига қон, қон аралаш жон 
югурди.

Қия очиқ эшик-
дан айвонда 

турган аё-
лининг шарпа-
си ҳадя этганди жа-
нобларига, бу қон билан 
жонни! 

У янаям эҳтиёткор одимлар 
билан оёқ учида юриб, изига қайтди. 
Ўрнига келиб, чўзилди. 

Каллаисаҳарлаб уйғонгач, бет-қўлини 
ювиб, уяли телефондаги сўнгги хабарлар шо-
дасига кўз югуртира бошлаганида тунги қи-
лиқлари ёдига тушди. Беўхшов, бачкана қи-
лиқ бўлмай нима?! Дунёнинг ярмини ларзага 
солиб турган давлатнинг ишончини қозонган 
кап-катта амалдор-а?! Туннинг ўзидек қоп-қо-
ра хавотири кундузги ёруғликдан ранг олган-
дек ёришиб, бемаънидан бемаъни туюлди. Ти-
шини тишига босди. Ахир, у оила даврасида 
юз бериб турадиган шунга ўхшаш енгил-елпи 
саргузаштлардан, эҳ-ҳ-е-е, анча-мунча баланд 
одам деб билади ўзини.

Беҳад бандлик ва шу бандлик ортидан 
туғилган тизгинсиз баландлик туйғуси соҳиб 
жанобларини ғоятда сервиқор одамга ай-
лантирган эди. Ҳазилми, мамлакатга ёғилиб 
келаётган сайёҳу меҳмонларга кўз-қулоқ бў-
лиш, уларнинг кўнглини овлаш, э-энг муҳи-
ми, очиғини айтганда, уларни ҳайрону лол 
қолдириш... ҳа-ҳа, бу заминга қадами етган 
жонзот борки, уни лол қолдириш давлат аҳа-
мияти мақомига кўтарилган... ана шу ғоятда 
муҳимдан-муҳим вазифа соҳиб жаноблари-
нинг, у бошчилигидаги бир гуруҳ азамат йи-
гитлар, барно қизлар зиммасида! Меҳмонларга 
пешвоз чиқади, уларни танишув нонуштасига 
таклиф этади, сўнгра белгиланган манзил-мас-
канлар сари йўллайди. Шу аснонинг ўзида 
меҳмон аҳли неча нафар бўлади, бунинг фарқи 
йўқ, барчаси жаноби соҳибнинг назар-нигоҳи 
ғалвиридан ўтиб улгуради. Жаноблари ўз 
ишининг хўп ҳадисини олган, мана ман деган 
одамни бир қарашда, бир дафъа қўл олишиб 
омонлашишда, бир пиёла чой устида сарагини 
саракка, пучагини пучакка ажратиб ташлашга 
қодир ноёб иқтидор соҳиби эди.

Шундай ноёб ҳунар эгаси учун ўттиз йил-
лик умр йўлдошининг феълида пайдо бўлган 
ажабтовур одатни вақтида пайқаш қийинми? 
Малолми?! Ундай деса, айтишга ҳам арзимай-
ди, нимаси ғалати? Баъзан уйқу қочиши таби-
ий ҳол, одам тунги осмонга термилиб хаёлга 
толгиси келади, орзу-ниятлар хаёлни тўзғи-
тади. Ундай деса, соҳиб бошлиқ оила бепоён 
ватаннинг садоқатли бир бўлаги, яъни ватан 
қандай бўлса, у ҳам шунчалар қудратли: на ва-
танда, на-да жаноби соҳиб бошлиқ хонадонда 
эришилмаган орзу-ният, орзу-ҳавас қолмаган. 
Дунё лол қолмоқда, фалон мамлакат деса, там-
шаниб, оғзидан суви келмоқда. Маъмурлик, 
тўкинлик, қулайлик, саришталик, тараққиёт 
дейсизми, бошқа таърифу тавсифларни қа-
лаштириб ташлайсизми, ихтиёрингиз, илло 
лутфан айтганда, бу ватан-бу халқнинг қўли 
етмайдиган жой-нарса қолмади, ҳа-ҳа, қўли 
етмайдиган!.. Соҳиб оиласи билан ҳаёт кечи-
раётган хонадонга бош суққан одам қайтиб 
чиққиси келмаганидек, бу юрт-бу диёрга қа-
дами етган меҳмон ё сайёҳ ҳайратдан ўзини 
қўярга жой тополмай қолади, юртига, бо-
ла-чақасининг ҳузурига қайтиб боргач ҳам 
тушларига кириб чиқади, оғзидан қўймай са-
фар таассуротларини тўкиб солади, достон қи-
лади, достон!..

Шундай ғаройиб мулоҳазалар ақидаси-
га айланган соҳибдай одам учун ярим тунда 
ёнида ётган жуфти ҳалолининг бемаврид уй-
ғонгани ва айвонга чиқиб хаёлга толганини 
кавлаштириши пашшадан фил ясашдан бошқа 
нарса эмас. Аёл кишининг феълида ниш бер-

ган қандайдир кўзга кўринмас ва ўткинчи бир 
инжиқликдан бачканаларча ваҳима ясашнинг 
ўзгинаси эди. 

Хоним афандининг навбатдаги инжиқлиги 
яна кутилмаганда юз берди.

Соҳиб жаноблари нонушта чоғи қайноқ 
сут ичишни хуш кўрар, ундаги бу одат хоним 
афандига ҳам юққан, бироқ ҳар сафар оқсоч 
хоним пиёласимон тақсимчада сут келтириб 
қўйганида жаноблари қўл телефонидаги ха-
барлар шодасидан нигоҳини узолмас, аёли, 
“Телефонни қўя тур”, “Сут совуб қолади” дея 
тиқилинч қилар, баъзан эрининг қўлидаги те-
лефонни нозиккина бармоқлари билан беозор-
гина тортиб олар, ўзи эса зинҳор эридан аввал 
сутга қўл узатмасди.

Бошланиши айнан такрорланди: оқсоч 
хоним сутни келтирди, соҳиб  хабарлар оқи-
мидан кўзини узмади, узмаса-да, кўнглининг 
бир чеккасида аёлининг меҳрибона даккиси-
га умид боғлади. “Ҳозир чақира бошлайди” 
деб кутди. Тоқати етмай, қўлимдан телефонни 
авайлабгина тортиб олади, деб чамалади. Бу 
– қарийб ўттиз йилдан буён аҳил-тотув яшаб 
келаётган эр-хотинни бир-бирига боғлаган ки-
шибилмас карашмаси, авайлаши, эъзозлаши 
риштаси-тимсолига айланганди.

Хуллас, соҳиб кўз қири билан аёлига разм 
солди, аниқ кўрди: хоним афанди эрига қа-
рамас, бошини хам қилганча чой қошиқни 
тутганча сутдан кўтарилаётган ҳовурга тер-
милган... ва орада неча лаҳза, сония ўтди – Ю 
хоним нафаси қисган одамдек сезилар-сезил-
мас йўталди, сўнг, аввал сутнинг ҳовури йўқол-
дими ёхуд аёли қайноқ сутдан кўтарилаётган 
ҳовурдек кўздан ғойиб бўлдими, соҳиб сезмай 
қолди. У феълига хос бўлмаган ғайришуурий 
талвасада ирғиб ўрнидан турди. Ошхона 
эшигига етди. Оқсоч хоним ёлғиз ўзи 
това тепасида овора, хоним афанди 
эса...

– Ю!..
Овози қалдираб таралди 

хоналар бўйлаб жаноб-
нинг. 

– Ю-ю!..
О ш х о н а д а н 

илдам одимлаб чиққан оқсоч хоним соҳибга 
тўқнашиб кетаёзди, таққа тўхтади.

 Соҳиб беихтиёр кулимсираган эди, чама-
си, афти қийшайиб кетди, ундаги қўрқув оқ-
соч хонимга кўчди, аёл лом-мим демай тўғри 
“Зумрад” хона томон югурди. Қайтди. Энди 
соҳиб оқсочнинг кўзларига илтижо ила ти-
килди. Жавоб йўқ. Соҳиб ётоқ бўлмаси томон 
ошиқди. Ўринлар йиғилган, саришта, жимжит 
ва... кимсасиз! Жаноблари овози борича бақи-
риб юбораёзди. Хотини қани? Қаерга яширин-
ди? Нега, нега яширинмоқда у?! Боиси борми, 
ўзи?! Бу қандай ярашмаган, беўхшов қилиқ?!

Катта меҳмонхона, кичик меҳмонхона, иш 
хона, емакхона, болалар хонаси – хоним афан-
ди йўқ, йўқ, йўқ! Соҳибнинг тоқати қолмади.

– Ю! – деб чақирди. – Ю-ю, деяпман!..
Аввалига овози бўғилиб, таҳдиднамо 

чиққан бўлса, сўнгра илтижо оҳангида чақирди 
жаноб. Йўлакда деворга суянганича тек қотган 
оқсоч хонимга бош-оёқ синовчан разм солди, 
соҳиб ўзи қолиб, оқсоч хонимнинг қўл-оёқла-
ри титраётганини кўрди. У неча йилдан буён 
хонадонида хизмат қиладиган оқсоч аёл билан 
бирор марта гаплашмаган, ҳатто унинг исми-
ни ҳам билмасди. Аёлга қараб зўрма-зўраки 
кулмоқчи эди, кулолмади.  Яна, яна хоналарга 
бирма-бир бош суқиш, стол остларини, кийим 
илгич шкафлар ичини титкилаш, яна... Айни 
шу дамда хоним афанди ётоқ бўлмаси эши-
гида шарпадек пайдо бўлдию беҳол-бемажол 
деворга суянди. Соҳиб жаноблари азбаройи 
кўзларига ишонмаганидан хотинининг боши 
тепасидан ётоқ бўлмасига бош суқди, дера-
занинг очиқ тавақасини тўсган оғир пардаси 
элас-элас тебранаётганини кўрди.

У совуган сутга қўл урмади. Туз ҳам тоти-
мади. Ю-ю хонимнинг юз ифодасида заррача 
безовталик, ўзгариш, паришонлик сезмади. 
Ҳеч қандай фавқулодда ҳолат юз бермагандек 
осуда. Соҳиб чурқ этмади, хизматга ошиқар 
экан, кайфиятига путур етказадиган кор-ҳол 
юз бермагандек тутди ўзини. Нима учун кай-
фиятига путур етиши керак? У адо этаётган 
масъул хизмат ташвишлари олдида шу ҳам 
воқеами, ҳодисами?! Ҳатто айланиб-ўргилиб 
аёлининг қўйнига қўл суқишнинг ҳам ҳожа-
ти йўқ, зеро, аёли сезилар-сезилмас йўталиб 
қўяётганини айтмаса, у соғлом, нигоҳлари 
беғубор. 

Беғубормиди?.. Соҳиб жаноблари ана шу 
саволга жавоб изламаганига, шу ҳақда бош 
қотирмаганига – қонию жонига сингиб кетган 
ҳушёрликни унутганига а-анча кечикиб иқрор 
бўлди. Иқрор бўлгунига қадар эса...

Меҳмонларга бағишланган хайрлашув туш-
лиги ниҳоясига етган, жаноб ўша ерда ҳозир 
бўлиши, ҳатто меҳмонларни учоқ қўналғасига 
қадар кузатиб бориши тайинланган. Ёрдам-
чилари  ўн икки нафар меҳмоннинг ҳар бири 
ҳақида батафсил маълумот беришди, ҳаммаси 
одатдаги гап-сўзлар такрори, фақат Тошқул 
бошқаларга ўхшамаган одамлигини айтишди. 
“Ассалям” батафсил гапирди, Тошқулнинг дам 
қувноқ, дам ўйчан, дам сергап, дам одамови 
эканлигидан сўзлади. “Ҳатто дўстлашиб қол-
дик!” деб тугатди оғзаки маълумотномасини.

– Ҳайратланганини тан олдими? – сўради 
соҳиб қуруққина овозда, хўмрайиб.

– Ҳайратланишга ҳайратланди, лекин анча-

гина қув экан, сездирмади, – жавоб қилди “Ас-
салям”, жиддий тортиб.

Соҳиб баттар қовоғини уйди – унинг хаёли 
уйда эди. У нонушта чоғи юз берган ғайриод-
дий ҳодисадан узилиб кетолмаётган эди.

 Соҳиб жаноблари уйдан чиқаётиб одатда-
гидек хоним афандининг яноғидан эмас, ата-
йин манглайидан ўпич олди. “Ҳарорати жой-
ида” деди ичида, пича хавотири ариб. Шундай 
бўлса-да, қўнғироқ қилиб, ярим йилдан буён 
хизмат сафарида юрган ўғли билан телефон-
да гаплашган-гаплашмаганини суриштириш 
баҳонасида, аёлини гапга солди. 

– Келинга айт, боласи билан келсин, нева-
ранг билан овунасан.

Хоним афанди эрининг бу гапига жавобан 
чурқ этмади, аксинча нимадир ёдига тушган 
одамдек зипиллаганича юриб, болалар хонаси-
га кириб кетди, у ердан зумда қўлида нимадир 
кўтариб қайтиб чиқди ва айвон томонга ўтди. 
Соҳиб беихтиёр унга эргашди. Айвонга чиқиб, 
катта тавақаси ланг очиқ деразадан ташқари 
қараб турган хонимга, унинг қўлидаги қўғир-
чоққа кўзи тушди – хотини невараси ҳар кели-
шида қўлидан қўймай ўйнайдиган қўғирчоқни 
тутиб турарди. 

Неварасини кўз олдига келтирган соҳиб 
жилмайди, жилмайиши хотинининг қиёфаси-
да қандай ўзгариш ясашини кутиб, ундан кўз 
узмай туриб қолди. Хоним афанди кўзларини 
қисиб, узоқ-узоқларга қаради, ҳў-ў пастда қу-
мурсқадай ўрмалаб кетаётган одамларга, жи-
мит-жимит автоуловларга қарата бирор нима 
демоқчи бўлган одамдек тикилиб қолди, бети-
га урилган шабададан нафаси қайтиб, қалқиб 
кетди. Энтикди. Ўпкасига тоза ҳаво етиб бор-
маётган бемордек туси гезарди.  

– Иҳ-ҳ-ҳ! – деган бўғиқ товуши эшитилди, 
тўсатдан унинг.

– И-и, Ю-ю! – чапак чалганча қолди соҳиб.
Хотини ташлаб юборган қўғирчоқ учар 

пуфакдек анчагача ҳавода муаллақ парвоз 
қила-қила тушиб борди ва ниҳоят, ерга 
етай деганда дарахт шохлари орасида 
кўздан йўқолди. Соҳиб “Бу нима қи-
лиқ?” деб хотинини саволга тутмоқ ни-

ятида унга томон ўгирилди, бироқ хоним 
афанди аллақачон ичкарига кириб, кўздан 
ғойиб бўлганди.

...Аэропорт сари йўл олган автобусга соҳиб 
жанобларининг меҳмонлар қатори миниши 
унинг қўл остидаги йигитлару ёрдамчилари 
учун фавқулодда ҳодиса эди. Соҳиб биринчи 
қатор ўриндиққа жойлашган Тошқулнинг ёни-
дан жой олди. У билан бош ирғаб саломлашди. 
Тошқул, бу ғўдайган мезбон мени гапга солади 
деб кутганди, йўқ, у оёқларининг учига тикил-
ганча чурқ этмади. Ташқарида эса шаҳар ман-
заралари – кўркам кўчалар, шинам хиёбонлар, 
адоқсиз автолар, озодалик, саришталик кўзни 
олади, ақлни лол қолдиради. “Буларнинг қўли 
етмайдиган нарса қолмаган дунёда! Буларнинг 
қўли етмайдиган...” Бир пайт Тошқул ёнида 
ўтирган соҳиб энгашиб, баланд қаватли бино 
тепасига аланглаётганига қаради. Соҳиб шу 
қадар ҳардамхаёл эдики, меҳмонни автобус де-
ворига қисиб қўяётганини ҳам сезмади. Меҳ-
мон ҳайрон бўлаётганини пайқади шекилли, 
“Менинг уйим!” деди бармоғининг учи билан 
тепа томонга ишора қилиб. Бир қарашда уй-
нинг узунлигини ҳам, баландлигини ҳам би-
либ бўлмади.

– Ҳаммасими? – ярим  киноя-ярим пичинг 
аралаш сўз қотди, ўша заҳоти, Тошқул.

Соҳиб унинг товушидаги кесатиқни пайқа-
мади.

– Уйим осмонда, ана, эллигинчи қаватда! 
Осмонда яшаймиз, осмонда! – деди у ўзи ҳар-
дамхаёл бўлса-да, кекса меҳмоннинг ақлини 
лол қолдириш ниятида, одатига кўра мағрур-
ланишнинг кифтини келтириб.

Тошқул жавобни эшитдию лол қолиш у 
ёқда турсин, дам мезбонлар каттасидан, дам 
у яшайдиган эллик қаватли турар-жойнинг 
маҳобатию важоҳатидан норозилангани-
ни яширмай, бошини сарак-сарак чайқади. 
Соҳиб савол назари билан унга тикилди. 
Бошқаларига ўхшамаган бу маҳмадана меҳ-
мон яна қандай гап топади деб кутаётган 
эди у.

– Осмонда?! – деди Тошқул кўкка бўй чўз-
ган бинонинг тепа томонига бармоғини нуқиб, 
бошини чайқаганича. – Ў-ў, кучингдан! Мен 
сенга айтсам, осмонда яшаш бехосият, бехоси-
ятгина эмас, бамисоли бир дард, касаллик, бу. 
Дардингни олай, жаноб, сен пастга туш, одам 
осмонда эмас, ерда юришга яратилган, ерда...

Орадан бир кун ўтди. Она юртига қайтган 
Тошқул шоҳона қабул учун миннатдорлик 
изҳор этиш ниятида телефон рақамини тер-
ди. Жавоб бўлмади, эртаси яна уриниб кўрди 
– йўқ, жавоб йўқ. Ажабланди. Тўртинчи кун 
деганда, ниҳоят, телефон уланди. Тошқул се-
виниб кетди.

– Ассалям! Нега телефонни олмайсан, дўс-
тим? Соҳиб жаноблари яхшимилар? Ўзинг-
чи? – кетма-кет савол қалаштирди Тошқул. 
– Ҳамон меҳмонларни ҳайратга солишдан чар-
чамаяпсиларми?

“Ассалям”нинг қўл телефонига  ўрнатилган 
таржимон-мослама Тошқулнинг ўзбекча сўз-
ларини ўша заҳоти бурро-бурро қилиб ўгирди. 
Шундагина Тошқул телефондаги суҳбатдоши-
нинг шашти анча паст эканлигини пайқади.

– Фалокат, фожеа, – деди “Ассалям” бўша-
шиб. – Соҳиб қамалди. 

– Қамалди?! – астойдил ҳамдардлик ила 
сўради Тошқул. – Нега? Нима сабаб?!

– Ю-ю хоним ўзини уйи деразасидан 
ташлабди. 

– Ё, алҳазар! Соҳибни нима учун қамаш-
ди?!

– Хотини ёмон дардга чалинган экан, жуда 
хавфли, юқумли. Ўша дардни яширганликда 
айблашмоқда...

Истиқлолнинг дастлабки йиллари, Му-
борак туманида раҳбар эдим. Туманимиз-
да “Туркистон” газетаси кунлари ташкил 
этилди. Тадбир  доирасида Ўзбекистон 
халқ шоири Абдулла Орипов, Ўзбекистон 
халқ артистлари Зикир Муҳаммаджонов, 
Эркин Комилов бошчилигида бир гуруҳ 
ижодкорлар келишди. 

Тумандаги нефть ва газ саноати корхо-
наларида, таълим масканларида, чорвадор-
лар фермаларида, деҳқонлар шийпонларида  
қизғин учрашувлар ўтказилди. Фурсатдан 
фойдаланиб устозга илтимосимни айтдим: 
“Абдулла ака, мустақиллик шарофати би-
лан тумандаги хўжаликлар номларини ян-
гиладик. Мана, ҳозир сиз учрашув ўтказган 
хўжаликнинг номини “Туркистон” деб ном-
ладик.  Бундан ташқари, хўжаликларимиз-
га “Муҳаммад Хоразмий”, “Амир Темур”, 
“Бўс тон”, “Гулис тон” деган 
номларни бердик. Яқинда янги 
бир хўжалик ташкил этдик, 
шунга ўзингиз ном қў йиб бер-
сангиз”, дедим. Абдулла ака 
мийиғида жилмайиб, “Алишер 
Навоий номи билан атасангиз  
яхши бўларди”, деди. Шу-шу 
янги хўжаликнинг  номи Али-
шер Навоий номи билан атала 
бошланди. 

1977—1978 йилларда “Қаш-
қадарё ҳақиқати” газетасининг 
маданият бўлимида ишлаган 
кезларимда тарихий манбаларга 
асосланиб Занжирсарой ҳақида 
“Тупроқ остидаги шаҳар” деб 
туркум мақолалар ёза бошла-
ган эдим. Амир Темур бобомиз 
ва Бибихонимга алоқадорлиги 
боис ўша пайтда уларни чиқа-
ришнинг имкони бўлмади. 

Абдулла ака бу мавзуни 
давом эттиришимни маслаҳат 
берди. У кишининг сўзларига 

ЯХШИларНИНГ МЕҲрИ УНУТИлМаС

Ўзбекистон халқ шоири Муҳаммад 
Юсуф таваллудининг 60 йиллигига бағиш-
ланган шоир Баҳодир Исонинг “Муҳаммад 
Юсуф” номли достони Фарғона шаҳри-
даги “Фарғона” нашриётида чоп этил-
ган. Шунингдек, унинг  шоир  хотираси-
га бағиш лаб ёзган “Булбул дили бор эди” 
номли ҳужжатли қиссаси шу нашриётда 
босилган.

Б.Исо ўз достонини кўтаринки оҳанг да 
бошлайди ва Муҳаммад Юсуфнинг шоир-
лик истеъдодини, ўқувчиларга маълум ва 
машҳур ибораларини назм ипига тизади. 

Достоннинг сюжетига эътибор берсак, 
унда саккизта хотира чизиғи борлигини ва 
улар бир-бири билан мантиқан боғланиб 
кетганини сезамиз. Муаллиф “Эл боласи” 
номли биринчи хотирасида шоир ижодий 
қиёфасини кўрсатиш мақсадида ўз дўсти-
дан фахрланиб шундай ёзади:

У шунақа зўр шоир эди!
Жойи фақат тўр шоир эди!
Ичи тўла оташ, аланга,
Давраларга қўр шоир эди!
Достон давомида муаллиф элимизда 

шоирларга муносабат ҳақида сўз юритади. 
Эл суйган шоирларнинг чинакам васфини 

Муҳаммад Юсуф тақдири воситасида очиб 
беради. 

Достоннинг “Қиркетти” деб номланган 
қисмида Муҳаммад Юсуфнинг айни Бобур 
ёшида вафот этганини айтади. Ушбу қисм-

дан тақдир ўйинларидан зорланган муал-
лиф армонларидан воқиф бўламиз ва азиз 
инсонларни тириклигида эъзозлаш лозим-
лиги ҳақида яна бир бор ўйлай бошлай-
миз.

У ўзига кўролмади эп –
Ҳаё қилди Бобур Мирзодан,
“Бобомдан  кўп яшаб қўймай” деб,
Қирқ еттида кетди дунёдан.

ИСТИҚлОлНИНГ ТОлМаС КУЙЧИСИ

Тасвирнинг тиниқлиги, воқеа- ҳоди са лар-
нинг китобхонни ўзига эргаштириши, тез-тез 
ўқишга ундаши, қаҳрамонлар тақдирига қи-
зиқишнинг ошиб боравериши, улар ҳаётида-
ги фожеали ҳолатларнинг тез-тез алмашиниб 
туриши, воқеаларнинг шиддати... барчаси 
романнинг муваффақиятини таъминлаган. 
Энг муҳими, миллий қадриятлар, иймон, 
 эътиқод деган муқаддас тушунчаларнинг ро-
манда турли рангларда жилоланиши асарга 
янгича руҳ бахш этган.

Пўлат характерининг, қалбининг ўзгариб 
бориши, унинг комилликка интилиши нати-
жасида ҳаётга бошқача назар билан қарай 
бошлаши (масалан, Эрбойнинг қамоқхонага 
келиб ундан кечирим сўраши ва унга Пўлат-
нинг муносабати, қизидан ёдгор қолган на-
бираси билан боғлиқ лавҳалар) жуда ишо-
нарли, таъсирчан ва самимий тасвирланган.

Ўзбек отасининг оиласига муносабати 
(Ўткир ака), ўзбек онасининг болажон қал-
би (Ойпопук), уларнинг миллий қиёфаси кўз 
олдингизда ёрқин гавдаланади. Китобхон ана 
шу образлар қиёфасида онасини, отасини 
ёки бобо, бувисини кўради.

Бу роман ўқувчини огоҳликка чорлайди, 
назаримда. Ўзлигини англашга, теварак- 
атрофга теран нигоҳ билан боқишга, инсон 
қалбининг қудрати нималарга қодирлигини 
англатишга чорлайди. Инсон ўзи учун яшай-
ди, умрни ўзича ўтказади, аммо бизда “одам-
лар нима дейди” деган тушунча онгимизга 
шунчалик сингиб кетганки, фожеа ларни 
келтириб чиқарса-да, бу бидъатдан қутула 
олмаймиз. Сиз муаллиф сифатида инсон та-
биатидаги ана шундай қусурлардан огоҳлан-
тирасиз, “Кўзингни оч, эй инсон, капалак 
умридек қисқа ҳаётингда муносиб яша” дея 
бонг ургандек бўласиз назаримда.

Тўғри, роман камчиликлардан  ҳам холи 
эмас, асар қаҳрамонларининг ички олами тў-
лиқ очилмаган ўринлар учрайди. Масалан, 
Ёғду образида. Баъзан воқеа-ҳодисаларнинг 
тезлашиб кетиши, Севинчни юзи чўтирлиги 
учун мактабга, институтга қабул қилмаслик-
лари масаласидаги бўрттиришларда танқид-
чилик сизни айблаши мумкиндир. Аммо 
шу образларни яратишда ҳам сиз мувоза-
натни бузмагансиз, деб ўйлайман. Кичкина 
штрихлар орқали Ёғдунинг вафодорлиги, 
тоза қалбини очиб бера олгансиз. Шу би-
лан бирга Севинч қалбидаги изтироб ларни, 
руҳиятини янада батафсил тасвирлаш имко-
ниятингиз бор эди, деб ўйлайман.

Асарда менга ёққан образлардан  бири Ёғ-
дунинг оғаси Турсун ота образидир. Пўлат-
ни ҳақиқатга тик қарашга ўргатган бу ин-

Улуғбекжон, “Ота” романингиз ҳақида эшитганимдан кейин анча вақт ўтди. 
Биласиз, янги китобларнинг вилоятларга етиб келиши муаммо. Китоб қўлимга 
теккач, бир кечада ўқиб, тан бердим.

ДаВрГа ҲаМОҲаНГ аСарАбдулла Орипов таваллудининг 80 йиллиги

СУраТДа: (чапдан) адиблар 
Саид Аҳмад, Абдулла Орипов, Одил Ёқубов ва Анвар Обиджон.

Содиқ МаҲКаМОВ олган сурат.

амал қилиб, Занжирсарой тарихи ҳақида 
марҳум устозимиз Поён Равшанов билан 
ҳаммуаллифликда “Амир Темур туғилган 
жой ёхуд Занжирсарой қиссаси” деб ном-
ланган китоб дунёга келди. Тўғри, жамо-
атчилик бу китобга  турлича муносабат 
билдирди. Баъзилар маъқуллади, баъзилар 
эса инкор қилди. Аммо китоб орқали уну-
тилмас қадриятларимиздан бири бўлган 
“Занжирсарой” қайта юз очди. Асрлар да-
вомида емирилиб харобага айланган Зан-
жирсаройда археологик қазилмалар ўтка-
зилди. Бу жойдан мамлакатимиз тарихига 
оид қимматли ашёлар топилди. Муборак 
замини улуғ бобомиз пойқадами етган, 
Бибихоним таваллуд топган табаррук жой 
экани  илмий жиҳатдан исботланди. Бун-
дан ташқари, Муборак туманининг шоҳ кў-
часига “Занжирсарой” номи берилди. 

 2003 йили Абдулла Орипов бир гуруҳ 
ижодкорлар билан яна Муборакка келиш-
ди. Амфитеатрда ўтказилган ижодий уч-
рашувда минглаб кишилар иштирок этди. 
Учрашув кўтаринки руҳда ўтди. Абдулла 
акани қайта-қайта даврага таклиф қилиш-
ди. Учрашувда устозга мубораклик мух-
лислари ўз қўллари билан тўқиган гиламни 
совға қилишди. Гиламга Абдулла аканинг 
сурати туширилганди.

“Сардоба” номли романимнинг биринчи 
китобига Абдулла ака сўзбоши ёзиб бер-
ди. Роман тарихий воқеаларга асослангани 
учун устоз адиб Пиримқул Қодировга уч-
рашишни тайинлади. Романнинг давомини 
ёзишда  Пиримқул аканинг ўгитларини ол-
ганман. “Сардоба” романи қўлёзмаси би-
лан танишиб чиққан атоқли адиб: “Асотир 
ва ривоятларга таянган асарингизни ўқиб 
жуда қувондим”, дея “Асотирлар романи” 
номи билан китобга сўзбоши ёзиб берган 
эди. Яхши инсонлар шарофати туфайли 
яхши инсонлар билан танишар экансиз. 
Зеро,  Абдулла аканинг  тавсия си билан мен 
яна кўплаб устозларнинг  сабоқ ва дуолари-
ни олишга муяссар бўлганман.  

Жумақул ҚУрБОНОВ, 
Ўзбекистон Ёзувчилар  уюшмаси 

аъзоси

1974 йили Тошкент давлат университети (ҳозирги ЎзМУ)нинг филология 
факультетида таҳсил олиб юрганимда “Шарқ юлдузи” журналининг шеъри-
ят бўлими  мудири Абдулла Ориповга шеърларим ва ҳикояларимни олиб бор-
ган эдим. Абдулла  ака аввал шеърларим билан танишди, иккита тўртлик 
билан иккита саккизликка алоҳида белги қўйди, кейин ҳикояларим билан та-
нишди. “Жазо” номли ҳажвиямни ўқиб мийиғида кулди-да: “Бу ҳажвиянгиз 
“Муштум”боп бўлипти”, дея “Муштум” журналига, Саъдулла Сиёевга учра-
шишни маслаҳат берди. Кўп ўтмай “Муштум” журналида мазкур ҳажвиям 
босилиб чиқди. 

сон унинг ҳаётини ўзгартиради. Аслида-ку, 
унинг кўнглига Яратганнинг ёғдуси тушиб, 
тўғри йўлга бошламадими? Шу ёғду Турсун-
бой тимсолида унинг ҳаёт ўзанини эзгулик 
сари буриб юборди.

Адабий танқид асарга баҳо беришда, ав-
вало, унинг ютуқларини кўрсатиши лозим. 
Шундан келиб чиқадиган бўлсак,  биринчи-
дан, асарингизда ҳаётнинг аччиқ ҳақиқати 
реал ва ҳаққоний ёритилган. Ўзбек оиласи, 
унинг турмуш тарзи, қарашлари ҳаққоний 
акс эттирилганки, ҳаёт ҳақиқати моҳирона 
тарзда бадиий ҳақиқатга айлантирилганини 
ҳис этмай илож йўқ.

Иккинчидан, романда тўла қон ли янги 
образ, характерлар (Пўлат, Ёғду)  яратилган. 
Бу образлар тас вирланаётган давр руҳини 
ўзида чуқур акс эттира олган. Улар ҳозирги 
замонга қайси қирралари билан  муштарак 
бўлиб, ўқувчилар тафаккурини ўзгарти-
ришда иштирок эта оладими, деган саволга 
ижобий жавоб бериш мумкин. Бугун хиёнат 
туфайли айрим оилалар бузилиб, юракларни 
ларзага солаётган фожеалар юз бермаяпти-
ми? Оилада эркакнинг ўрни муҳим бўлиши 
керак, деган ўзбекона ақида (Ўткир ака) уну-
тилмаяптими? Гендер тенглик масаласини 
нотўғри тушуниб, эркакнинг шаънини пастга 
уришлар ҳам фожеаларга сабаб бўлаётгани 
ҳақиқат-ку. Асардаги ҳар бир образ мисоли-
да бугунги кунимизга ҳамоҳанг ликни сезиш 
қийин эмас. Шу жиҳатлардан қараганда, 
“Ота” романингиз инсон қалбини поклашга, 
унинг дунёқарашини ўзгартиришга хизмат 
қила олади, де йишга ҳақлиман.

Шоира аҲМЕДОВа,
филология фанлари 

доктори

Адабий тилимиз ривожи кечаги ва бугунги кунда 
яратилган, яратилаётган асарларга бевосита боғлиқ. 
Ҳозирги адабий жараён узлуксиз давом этадиган ада-
бий тил равнақи йўлида бир босқич. У барча адабий 
тур ва жанрлар қатори насрда, насрий асарларда ҳам 
ўзида кечаётган ўсиш-ўзгаришларни, сайқал топиш-
ни, эврилишларни акс эттиради.

Хўш, бугун адабий тилимизнинг мавқеи қандай? 
Ёзувчилар тил масъ улиятини қанчалик ҳис этиб 
ёзишмоқда? Роман ёки қисса деб тақдим этилаётган 
шунчаки саргузаштнамо китоблар тили ушбу жанр-
лар ҳақида саёз тасаввур уйғотмаяптими? Тарихий 
мавзудаги асарлар-чи — айрим бир архаик сўз ёки 
иборани айтмаганда, тарихий давр тасвири тил бади-
иятига қанчалик мос?

Бу каби саволлар билан адабий жараёнга ёндаш-
ганда ютуқлар билан бирга талайгина камчиликлар 

ҳам кўзга ташланади. Таниқли ёзувчи Аҳмад Аъзам 
берган мухтасар ва теран таъриф — “Адабий асар — 
тил ҳодисаси” экани аксарият ҳолларда унутилаёт-
гани ва айни пайтда насрда ёзилаётган асарлар тили 
долзарб масалага айлангани аён бўлади.

Ушбу масалага имкон қадар ойдинлик киритиш 
мақсадида таҳририят ижодкорларга, адабиётшунос, 
тилшуносларга, мунаққидларга сўровнома билан му-
рожаат этишни лозим топди. Сўровномада берила-
ётган саволлар адабий тил равнақига муносиб ҳисса 
бўлиб қўшилаётган янгича бадиий тафаккур маҳсул-
лари, шу билан бирга, бугунги ўзбек насрида янги-
ланиш руҳи, янгиланиш эҳтиёжи қай тарзда намоён 
бўлаётгани ҳақидаги фикр-мулоҳазаларга туртки бе-
ради, деган умиддамиз.

Таҳририят

1. Бугун яратилаётган насрий асарлар(роман, қисса, ҳикоя, эссе)да муаллифлар тил 
 масъулиятини қай даражада ҳис этаётир?

2. Насрий асарлар тилини нималар бойитади, деб ўйлайсиз: халқона ибораларми, мақо-
лаларми, образли ибораларми? Тили нуқтаи назаридан пишиқ-пухта ёзилган ёки сўз санъ-
атига бегона тилда ёзилган қандай асарларни кўрсатган бўлардингиз?

С¤ровнома АДАБИЙ АСАР – ТИЛ ¥ОДИСАСИ

Журналнинг навбатдаги со-
нида тилшуносликнинг долзарб 
масалаларига бағишланган бир 
неча тадқиқот эълон қилинган. 
Жумладан, Низомиддин Маҳму-
довнинг мақоласида тил илми, 
таълими ва тарғиботи бораси-
да ҳал қилиниши лозим бўл-
ган муаммолар хусусида фикр 
юритилади. Тил ва жамият таъ-
сирлашуви, бу таъсирлашув на-
тижасида юз берадиган ижти-

адабий-бадиий нашрлар

моий-лисоний ўзгаришлар ва 
тилшуносликнинг бошқа айрим 
илмий масалаларига оид Ё.Оди-
лов, Р.Мамажонов, Р.Давлатова 
мақолаларини ҳам журналнинг 
4-сонида ўқийсиз.

Журналнинг 5-сонида лингво-
маданиятшунослик фани, унинг 
мақсади, тадқиқот йўналишла-
ри, устувор вазифалари ҳақида 
Д.Худойберганованинг, лингвис-
тик хариталар ва уларнинг мил-

лий тил тараққиёти мавзусидаги 
З.Холманова ва Д.Насриеванинг 
тадқиқотлари босилган. Шунинг-
дек, достончиликда эпик анъана-
лар (Н.Очилов), Чўлпоннинг аруз 
вазнидаги шеърлари (Н.Йўлдо-
шев) таҳлилига бағишланган ма-
қолалар ҳам ушбу сондан ўрин 
олган.

«Ўзбек тили ва адабиёти»
2020 йил, 4-5-сонлар

Ёзувчи Улуғбек Ҳамдамга мактуб

«Янги аср авлоди» 
нашриёти,

2019.

Улуғбек ҲаМДаМ
“Ота” 

Достоннинг “Довруқ” бобида Муҳам-
мад Юсуфни эл ардоғига сазовор қилган 
ижодий меҳнати, фидойилиги, ўз эли-
ни, яқинларини, жонажон Ўзбекистонни 
қанчалар севиши, “Онаизор” бобида эса, 
 шоирнинг онаси сиймоси жуда таъсирчан 
бўёқларда чизилади.

Достоннинг “Абадият” номли боби-
да муаллиф: “Бу – шоирга бир менинг 
меҳрим... Эл меҳридан қолмасин шоир, 
Шеъри билан ўлмасин шоир! Юз йил ўтса, 
юз аср ўтса, замон юз бор эврилиб кет-
са, мангу гуллаб юртда Истиқлол, Шоир 
сўзи топмасин завол!” дея севимли инсони 
руҳига эзгу дуоларини, тилакларини нисор 
этади. 

Баҳодир Исонинг “Муҳаммад Юсуф” 
достони М.Юсуф ижодини ўрганиш да, 
шеърларининг ёзилиш тарихини аниқ-
лашда, уларнинг ижтимоий, маънавий аҳа-
миятини чуқурроқ очиб беришда ўзига хос 
манба бўлиб хизмат қилади.

 
Икромиддин ОСТОНаҚУлОВ,

тарих фанлари доктори

Бадиий асарларнинг қадр-қиймати, аҳамияти, гўзаллиги, на-
фосати ва бошқа жиҳатларига  ташхис қўйиш, баҳолаш, таҳлил 
ва талқин этиш зарурати ҳар доим кун тартибида туради.  Ада-
биёт илми ижодкорнинг хатоларини кўрсатиш ёки уни 
танқид қилиш учун эмас, балки асарни тушунишга, хо-
лис талқин қилишга қаратилган.

Таъкидлаш жоизки, Ўзбекистон Ёзувчилар уюшмаси 
Адабий танқид кенгаши томонидан 2020 йил давомида 
бир қатор салмоқли ишлар амалга оширилди. Пандемия 
шароитига қарамай Бахтиёр Назаров, Иброҳим Ғафуров, Нурбой 
Жабборов, Баҳодир Каримов, Абдулла Улуғов, Исломжон Ёқу-
бов, Узоқ Жўрақуловдан иборат кенгаш аъзоларининг турли он-
лайн тадбирларда фаоллиги кўзга ташланди. Айниқса, уларнинг 
турли оммавий ахборот воситаларидаги чиқишлари адабиёт аҳ-

лига маъқул бўлди. Мазкур жараён уюшма  Адабий танқид кен-
гаши  йиллик ҳисобот йиғилишида  батафсил муҳокама қилинди.

Бевосита ҳисобот йиғилишига тўхталадиган бўлсак, фило-
логия фанлари доктори Узоқ Жўрақуловнинг маърузаси ўтган 
йили мамлакатимиз нашриётларида чоп этилган адабий-танқи-
дий китоблар, уларда кўтарилган мавзуларга бағиш ланди. Фи-
лология фанлари доктори Дилмурод Қуронов эса “Ўзбекис-

тон адабиёти ва санъати” газетаси ва “Шарқ юлдузи”, 
“Ёшлик”  журналларида адабий танқид рукнида чоп 
этилган мақолаларга тўхталди.  Филология фанлари 
доктори Дилнавоз Юсупова ўтган йили мумтоз адаби-
ётга оид китоблар ва мақолаларга, интернет нашрлари-

даги адабий танқидга бағишланган материалларга атрофлича  
тўхталиб ўтди. 

Ҳисобот йиғилиши якунида адабий танқид кенгашининг 2021 
йилдаги фаолиятига оид режалари муҳокама қилинди, бу борада 
фикр-мулоҳазалар ўртага ташланди.

¥иСобоТ

БаДИИЙ СЎЗНИНГ 
КУЧИ Ва ҚУДраТИ

Буюк санъаткорнинг вафотидан кейин 
кўп йиллар ўтган бўлса-да, унинг санъат-
даги муваффақиятини ҳеч ким такрорлай 
олмади. Хўш, қисқа умр кўрган Ботир 
Зокиров феномени нимада? Ботир Зоки-

ровнинг отаси Карим Зокиров Алишер 
Навоий номидаги опера ва балет театрида, 
онаси Шоҳиста Саидова Муқимий номи-
даги мусиқали театрда ижод қилганлар. 
Ҳар иккаласининг хонандалик санъатига 
дахлдорлиги, янги роллар устида ишлаш, 
кундалик хиргойилар, масъулият билан 
қарши олинган премьералар Ботир Зоки-
ровга болалик чоғларидаёқ таъсир ўтказга-
ни шубҳасиз.

ХХ асрнинг биринчи ярмида ўзбек му-
сиқа маданияти академик мусиқани ўз-
лаштириш ва унда ўзбек миллий мусиқа-
сини яратиш, уни қарор топтириш билан 
боғлиқ фаол жараённи бошдан кечирди. 
Ушбу даврда куйлаш санъати, хусусан, ўз-
бек опералари ва мусиқали драмаларида-
ги куйловчи актёрлар мунтазам равишда 
миллий мусиқий образ яратишнинг техник 
ифода воситалари устида иш олиб борган-
лар. Академик мусиқада ўзбек анъанавий 
хонандалик санъатига хос бадиий ва техник 
усуллардан самарали фойдаланиш, ижодий 
изланиш жараёнлари жуда мураккаб, аммо 
қизиқарли кечган. Аниқроғи, мутлақо янги 
жанрларда асар яратишда нафақат мусиқий 
оҳангга хос бўёқларни кашф этиш, балки 
сўзнинг ифодавий кучини юзага чиқариш 
борасида ҳам юксак даражадаги маҳорат 
юзага келган. Пировард мақсад сўз ва му-

сиқанинг уйғунлашуви натижасида ўзбеко-
на миллий мазмундор ифодавийликка эри-
шиш бўлган. 

Б.Зокиров болалик чоғиданоқ ушбу жа-
раёнлар оғушида вояга етди, оҳанг ларнинг 

сеҳрли қудратини ўзига чуқур сингдирган 
хонанда сифатида шаклланди, тарбия топ-
ди. Айнан болалик чоғларидаги ижодий 
муҳит, атрофдаги санъаткорларнинг юксак 
идеалларга интилиши, фидойилик ва ихлос 
ҳисси Б.Зокировнинг кейинги тақдир йўли-
ни белгилаб берди.

Ботир Зокиров, шубҳасиз, улкан истеъ-
дод соҳиби эди. Унинг истеъдоди, аввало, 
ажойиб инсоний фазилат ва юксак бадиий 
дид билан уйғунлашган. Зеро, у куйлаган 
қўшиқлар гўзал, дилрабо ва мазмундор бў-
либ, беихтиёр тингловчини ўзига жалб эта-
ди. Айтиш керакки, ушбу қўшиқларнинг 
мукаммал тарзда дунёга келишида хонан-
данинг ижодий тафаккури ва ижрочилик 
маҳорати етакчи омил бўлди. Негаки, қў-
шиққа жон бағишлаб, унинг таъсир кучини 
юзага чиқариш айнан ижрочи зиммасидаги 
вазифа ҳисоб ланади.

Санъаткорнинг бетакрор хонандалик 
қиёфаси бой репертуар, юксак ижро ма-
данияти, ифодавийлик, ҳиссий теранлик, 
бадиийлик, оҳангдорлик билан белгилана-
ди. Очиқлик, самимийлик, мукаммалликка 
интилиш, тингловчи олдидаги масъ улият 
Б.Зокиров куйлаш услубининг муваффақи-
ятини белгилаган асосий мезонлардир.

Ботир Зокиров феноменининг юзага ке-
лишига замин бўлган омиллардан яна бири 

Ботир Зокиров таваллудининг 85 йиллиги
Ўзбекистон маданияти ва санъати тарихи силсиласида буюк олиму фуза-

лолар, ижодкор, ҳунармандлар, мутрибу ҳофизлар ёди халқимиз хотирасида 
абадий муҳрланиб, фахру ифтихор сарчашмасига айланган. ХХ аср ўрталарида 
ўзбек санъатининг барча замонавий жанрларида ёш ижодкорлар авлоди янги 
ғоя ва услубий ёндашувлар билан кириб келди ва адабиёт, тасвирий санъат, 
кино, театр, мусиқа каби соҳаларда мафкуравий қолип ларига сиғмас ўзига хос 
ривожланиш даврини бошлаб берди. Улар қаторида, шубҳасиз, ўзбек замона-
вий эстрада санъатининг асосчиларидан бири — хонанда, мусаввир, адиб ва 
актёр Ботир Зокиров қиёси йўқ ижодкор сифатида майдонга чиқди.

– у туғилиб яшаган давр. Айтиш керакки, 
бу даврда санъат, хусусан, мусиқа санъатига 
қўйиладиган талаблар айнан профессионал 
ижрочилик мезонларига асосланган. Ушбу 
мезонларга кўра, хонанда нафақат шеъ-
рий-мусиқий асарни ифода этиши, балки 
ушбу мезонларнинг янада мураккаб бўлган 
кейинги босқичларида ҳам ўзини кўрсата 
олиши керак. Жумладан, артистизм, бадиий 
образнинг ҳаққонийлиги, юксак даражада-
ги таъсирчанликка эришиш каби хусусият-
лар хонандалик маҳоратини ташкил этувчи 
талаблардир. Хонанда ўз ижросида мана шу 
сифатларга тўла-тўкис эришибгина қолмай, 
балки унга сайқал бериб, янги жилолар-
ни кашф этди. Шу боисдан ҳам унинг қў-
шиқлари оромбахш, ҳайқириқларсиз, юксак 
даражадаги ҳиссий теранликда янграйди.

Эҳтимол, Б.Зокиров ижрочилик санъ-
атининг томошабинга нисбатан сеҳрли таъси-
ри манбаи унинг куйлаш услуби билан эмас, 
балки хонанда қалбида туғён урган ҳис-ке-
чинмаларнинг овозга йўналтирилган куч-қу-
драти билан боғлиқдир. Бунинг учун сўзнинг 
мазмун-моҳиятини англаш, образ атрофида 
фикрлай олиш қобилияти зарур. Шу жиҳатдан 
ҳам унинг ижросидаги ҳар бир қўшиқ алоҳи-
да нодир бадиий мўъжизага, кенг маънода 
эса, умуммиллий маънавий меросга айланиб 
улгурди. У ижро этган қўшиқлар кўпчилик хо-
нандалар, аксарият ҳолларда, ёш хонандалар 
томонидан куйланиб келинмоқда. Аммо шу 
пайтгача ҳеч бир хонанда айнан Б.Зокиров-
нинг маҳоратини такрорлай олгани йўқ.

Ботир Зокиров кенг қамровли истеъдод 
соҳиби эди. У ажойиб мусаввир сифатида 
ҳам кенг жамоатчилик ва мутахассислар 
эътирофига сазовор бўлганди. Композитор 
Икром Акбаров басталаган “Раъно” номли 
қўшиқ клипида Ботир Зокиров мольбертга 
таяниб, гўзал қиз чеҳрасини чизаётган саҳ-
на бор. Ушбу саҳна мени ҳамиша ҳая жонга 
солади. Негаки, унда фавқулодда жонли 
ижодий жараённи кузатиш мумкин. Оддий 
кўмир билан чизилаётган оқ қоғозда Ботир 
Зокиров — мусаввир қўли остида ва Бо-
тир Зокиров — ҳофиз хониши жўрлигида 
аста-секин гўзал ифода, кайфият ва харак-
тер пайдо бўлади.

У билан мулоқотда бўлган замондош лар 
Ботир аканинг ажойиб қаламкаш бўлгани 
ҳақида гапиришади. Соғлигини тиклаш би-
лан боғлиқ танаффус йилларида Б.Зокиров 
бир қанча ҳикоя, очерк ва шеърлар ёзган, 
шунингдек, “Кичик шаҳзода” (Aнтуан де 
Сент-Экзюпери), “Соя” (Э.Шварц) асарла-
рини ўзбек тилига таржима қилган. Ком-
позитор И.Акбаровнинг “Сўғдлик қоплон” 
номли операси либреттосини ҳам яратган. 
Демак, буюк санъаткор мусиқий-саҳнавий 
драма тургия асосларини ҳам мукаммал 
эгаллашга муваффақ бўлган. 

Б.Зокиров ҳаётда ниҳоятда самимий, ҳа-
зилкаш, муомалага тез киришувчан инсон 
бўлган. Унинг ҳикоялари суҳбатдошлари-
ни маф  тун этиб, атрофида кўпчилик тўп-
ланиши одатий ҳолга айланган.

Эндиликда тингловчилар Б.Зокировни 
ўзлари учун қайта кашф этмоқдалар. У ярат-
ган санъат мисоли қимматбаҳо гавҳар синга-
ри вақт ўтиши билан қадр-қимматини йўқот-
мади, аксинча, бир неча баробарга ошди. 

Беназир хонанда Ботир Зокиров нафақат 
ўзбек эстрада санъатининг асос чиларидан 
бири сифатида, балки фозил инсон сифа-
тида ҳам дунё жамоатчилиги орасида катта 
қизиқиш уйғотмоқда. Ўзбекистон Республи-
каси Президентининг 2020 йил 2 декабрдаги 
“Ўзбекистон халқ артисти Ботир Зокиров та-
валлудининг 85 йиллигини кенг нишонлаш 
тўғрисида”ги қарорида таъкидланганидек, 
бу буюк санъаткорнинг ижодий мероси ёш 
авлодни Ватанга муҳаббат ва садоқат, мил-
лий ва умуминсоний қадриятлар руҳида  тар-
биялашда улкан аҳамият касб этади.

Ойдин аБДУллаЕВа,
композитор

Бир куни қўшнимиз Муҳсин Алиев уйида тад-
бир уюштираётганини айтиб, бир-иккита ашула 
куйлаб беришимни илтимос қилди. Биринчи айт-
ган қўшиғим “Мен севаман, сен севасанми” бўл-
ди. Ижро давомида меҳмонлар ўринларидан туриб 
рақсга тушиб кетишди ва бир неча бор қўшиқни 
қайта айттиришди. Меҳмонлар орасида “Радиоко-
митет”да фаолият юритаётган Ўзбекистон халқ ар-
тисти Туйғуной Юнусхўжаева ҳам бор эди, менга 
Ўзбекистон телерадиокомпаниясига бориб, ушбу 
қўшиқни магнит тасмасига туширишни маслаҳат 
берди. Натижада бу тарона радиокарнайлардан бу-
тун республика бўйлаб жаранглай бошлади, номим 
тилга тушди. Шундай кунларнинг бирида Муҳсин 
ака: “Хайрулла, бу қўшиқни ёзган шоирни таний-
санми?” деб  сўради. Мен танимаслигимни айтдим. 
“Унда эртага кечки пайт тайёр бўлиб тур, Пўлат 
аканинг уйларига олиб бораман”, деди. Шундай қи-
либ, таниқли шоир Пўлат Мўмин билан танишдим. 
Қўшиқни жонли айтиб бердим. Жуда маъқул бўлди. 
Радио орқали ҳам эшитган экан. “Ушбу тарона айни 
сен учун ёзилган экан!” деди. Бундан хурсанд бўл-
дим. Шу-шу бир-биримиздан хабар олиб турадиган 
бўлдик. 

Бир куни трамвайда кета туриб гўзал қизга ни-
гоҳим тушди. Уни танигандек бўлдим, аммо ўшами 
ёки бошқами, ишончим комил эмасди. Бир фурсат 
ўтиб, ниҳоят эсладим. У қиз мен билан бирга ҳа-
васкорлар тўгарагига қатнаган, болалигимда мен 
ёқтирган қиз эди. Ҳарбий хизматдан келганимдан 
сўнг, дўстларим унинг турмушга чиқиб кетгани-
ни  айтишди.  Кейинги сафар устоз ҳузурларига 
борганимда, шу воқеани айтиб бердим. Икки кун 
ўтгач,  Пўлат ака сим қоқиб, мени чақирди. Ҳол-
аҳвол сўрашганимиздан сўнг қўлимга шеър тутқиз-
ди. У “Ўшал жонон сенмасму?” деб номланганди. 
Ҳар бир сатрида мен айтиб берган ҳолат акс этган-
ди. Шеърга монанд куй басталадим. Бу ашула ҳам 
шуҳрат қозонди. Аста-секин барча тароналарим 
оммалашди ва  ўзимга ҳам машҳурлик келтирди. 
Шундан сўнг Пўлат ака билан ҳамкорликда “Раҳ-
мат ота-онангга”, “Онадир ул, онадир”, “Жонона 
сиздан”, “Мақташга эт ижозат”, “Келибдию кетиб-
ди”, “Ишонаман кўзингга”, “Чин ёрми у?”, “Гул ди-
ёрим мақтайин” каби тароналар юзага келди. 

Устоз жуда бағрикенг инсон эди. Бир куни шун-
дай деб қолди: Сен ҳадеб менинг шеър ларимни 
қўшиққа айлантирма. Айримлар менга киноя қил-
моқда. Бошқа шоирларнинг ҳам ижодларидан фой-
далансанг,  яхши бўларди. Мана, устоз Туроб Тўла-
нинг шеърлари жуда ажойиб. Кўпи қўшиқ бўлган”. 
Шунда мен устозга қойил қолдим. Кўпчилик фақат 
ўзим-ўзим дерди, у киши эса бошқа ҳамкасблари-
га ҳам йўл очиб берди. Шундан сўнг, Туроб Тўла 
қаламига мансуб “Санам, ҳеч борми инсофинг” ва 
“Оҳиста жон дединг” шеърларини қўшиқ қилиб 
айтдим. Туроб Тўла кейин “Маржонларинг” номли  
шеърни берди. Аммо бу сатрларни ҳеч куйга сола 
олмадим. Кўнглимдагидек оҳанг чиқмас,  вақт эса 
ўтиб борарди. Бир йилдан сўнг Пўлат ака сўраб қол-
ди: “Хайрулла, Туроб аканинг шеъри нима бўлди? 
Ҳаракат қилдингми?” Мен ҳақиқатни рўйи-рост 
айтдим. Шунда устоз шеърни олди-да, икки кундан 
кейин уни озгина   ўзгарган ҳолатда қайтарди. Буни 
қарангки, дарҳол янги матн га мос куй  яралди-қол-

ди. У барчага, хусусан, Туроб Тўлага ҳам маъқул 
бўлди. Ўшанда шеърга ким қайта ишлов берди, 
Пўлат аками ё Туроб аками, сўрамаганман. 

Пўлат аканинг яна бир фазилати бор эди: бир 
шеърни фақат битта санъаткорга берарди. Натижа 
чиқмагунча, бир йил бўлса ҳам кутарди. Айрим қа-
ламкашлар эса, битта матнни бир неча қўшиқчига 
тарқатиб, охир-оқибатда маломатга қоларди. Шу-
нинг учун кўп санъаткорлар тарона яратиш учун 
янги шеърни Пўлат акадан сўрашарди. Устоз кўп 
санъаткорларнинг шаклланишига, ном қозонишига 
сабабчи бўлган. Айтайлик, Фахриддин Умаровга 
кейинчалик машҳур қўшиқларга айланган “Кул-
санг”, “Шошмайтур”, “Гулдаста”, “Эй, муҳаббат” 
шеърларини берган. Охирги тарона, мана эллик 
йилдан ошди, ҳамон дилларни маҳлиё этади. Усто-
зимга тегишли “Индамади” ва “Розиман” қўшиқла-
ри Неъматжон Қулабдуллаевнинг элга танилиши-
да муҳим омил бўлган. Малоҳат Дадабоевага эса 
алоҳида “Малоҳатларга” шеърини битиб берган. 
Ушбу қўшиқ ҳам ўз пайтида оммалашиб, санъаткор-
ларнинг элга манзур бўлишига туртки вазифасини 
ўтаган. Ёки машҳур хонанда  Ғуломжон Ёқубовга 
“Урмасин” номли шеърини тавсия этганди. Бу қў-
шиқ жуда ажойиб чиққан, санъаткор уни моҳирона 
ижро этган. Ҳатто шу шеърни Пўлат ака нега менга 
бермади, деб, хафа ҳам бўлганман. 

Яна бир воқеа. Ўшанда “Баҳор” ансамблида хиз-
мат қилардим. Катта концерт уюштирилди. Устозни 
тадбирга чақирдим. Тароналар янгради, раққоса-
лар ўйинга тушишди, ҳатто раҳбаримиз Мукаррама 
Турғунбоева ҳам ўз санъатларини намойиш этиб 
берди. Концертнинг якуний қисмида уч-тўртда ашу-
ла айтганимдан сўнг саҳнадан чиқдим. Аммо томо-
шабинлар қарсак чалиб, яна саҳнага чорлашди. Мен 
чиқиб, яна уч-тўрт қўшиқ айтдим. Хуллас, ўн беш-
та қўшиқ куйладим. Олқишларга кўмилдим. Кон-
цертдан сўнг, Пўлат акадан: “Устоз, қалай концерт 
ёқдими?” деб сўрадим. У киши жилмайди. Кейин 
жиддий оҳангда: “Ҳа, ёмонмас...”, деб қўйди. Ҳай-
рон бўлдим. Негадир кайфиятлари яхши эмас эди. 
Қандай камчилик сезганларини сўрадим. “Хайрул-
ла, — деди, — барча қўшиқларинг аъло! Аммо сени 
саҳнага чорлайверишса, бунча кўп қайта чиқаверма-
гин! Яхши эмас. Санъаткор ўзини тўхтатиб туриш-
ни билгани дуруст. Одамлар сенинг қўшиқларингни 
соғинишсин. Вой, яна эшитсак бўларди, дейишсин”. 
Ўша воқеа менга сабоқ бўлиб, кейин саҳналарда 
ўзимни устоз айтганидек тута бошлаганман. 

Яқинда Пўлат Мўмин сўзлари билан айтган қў-
шиқларим рўйхатини тузиб чиқдим. Ёдимга келга-
ни қирқ еттита бўлди. Аммо биламанки, уларнинг 
сони бундан кўп. Ёдимга тушганда, бу рўйхатни 
тўлдириб қўяман. 

Кейинги пайтларда яхши ниятда устознинг кўп 
қўшиқларини ўғлим Нодирбекка ўргатаяпман. У 
ҳам маҳорат билан ижро этмоқда. Бу қўшиқлар ҳа-
мон ўз тингловчиларига эга. Яқинда ёшлар билан 
учрашувга чақиришди. Бордим. Мулоқот ва са-
вол-жавоблардан сўнг, улардан қайси таронани куй-
лаб беришимни сўрадим. Бир овоздан: “Мен сева-
ман, сен севасанми” қўшиғини айтинг!” деб хитоб 
қилишди. Қаранг-а, эллик йилдан ке йинги авлод 
ҳам шу қўшиқни тинглашга муштоқ. Бу таронанинг 
умрбоқийлигидан далолат эмасми!

ҚЎШИҚНИНГ 
ЮКСаК ПарВОЗИ

Хайрулла лУТФУллаЕВ,
Ўзбекистон халқ артисти

Мактабда ўқиб юрганимда Пўлат Мўминни болалар шоири деб 
билардим. Ўрта мактабни тугатиб, ҳарбий хизматни ўтаб келга-
нимдан кейин қўшиқчи бўлишга аҳд қилдим. Дастлаб таниқли санъ-
аткорларнинг ашулаларини ўргана бошладим. Бир куни  тўрақўрғон-
лик санъаткорлар Сайидхўжа Холдорхўжаев ва Абдуваҳоб Абдуллаев 
ижросидаги “Мен севаман, сен севасанми” деб номланган қўшиқ эъ-
тиборимни тортди. Қўшиқ матни қув ноқроқ бўлса-да, куйи оҳиста, 
салмоқли эди. Шунда уни тезроқ, жонлироқ оҳангда айтиб кўр-
гандим, яқинларимга манзур бўлди. Суриштирганимда ушбу қўшиқ 
бастакори Са йидхўжа Холдорхўжаев экани маълум бўлди. Вақт 
ўтиб, бастакор билан учрашдик. У киши: “Хайруллажон, сизнинг 
ижроингиздаги бу қўшиқ шоир  Пўлат Мўминнинг шеъри, мени ва 
сизни машҳур қилди”, деб хурсандлигини изҳор этди. 

БОТИР 

ФЕНОМЕНИ
ЗОКИРОВ 

«ИККИ ДаҲО, ИККИ БЕБаҲО»

Ахборот ва оммавий комму-
никациялар агентлиги масъул 
ходими Муҳиддин Омонов тад-
бирдан кўзланган мақсад ҳақи-
да тўхталар экан, 2020 йил 19 
октябрдаги Ўзбекистон Респу-
бликаси Президентининг “Буюк 
шоир ва мутафаккир Алишер 
 Навоий таваллудининг 580 йил-
лигини кенг нишонлаш тўғри-
сида”ги қарори ижроси, наво-
ийшунослик ва бобуршунослик  
соҳасидаги янги тадқиқотлар, 
чоп этилаётган китоблар ҳамда 
тадқиқ этилаётган манбалар-
нинг ўрганилиши бора сидаги 
фикр-мулоҳазалари билан ўр-
тоқлашди. “Тамаддун” нашри-

Ахборот ва оммавий коммуникациялар агентлигида 
айни шу номда Алишер  Навоий ҳамда Заҳириддин Муҳам-
мад Бобур ижодига  бағишланган адабий-маърифий тад-
бир бўлиб ўтди.

ёти раҳбари Олим Давлатов 
Навоий асарларининг фалсафий 
асослари,  аллома адабий ме-
росида комил шахс, адолатли 
жамият ғояларининг бугунги 
талқини хусусида фикр юрит-
ди. Шунингдек, адабиётшунос 
З.Исомиддиновнинг битмас-ту-
ганмас хазина бўлмиш  Навоий 
маънавий мероси ҳақидаги, фи-
лология фанлари доктори З.Хол-
монованинг бобуршунослик-
нинг янги уфқлари, шоҳ ва шоир 
адабий меросини ўрганишда 
халқаро ҳамкорлик доирасидаги 
фикр-мулоҳазалари янгиликлар-
га бойлиги билан иштирокчи-
ларда катта қизиқиш уйғотди.

– Мир Алишер Навоий туркий 
тил асосида бетакрор боғ яратиб, 
дунё аҳлини ҳайратга солган бўл-
са, Заҳириддин Муҳаммад Бобур  
шу туркий назм гулшанидаги бе-
поён боғни чин маънода бўс тонга 
айлантирди, — деди филология 
фанлари бўйича фалсафа доктори 
Шуҳрат Ҳайитов. –  Дунё кутуб-
хоналарида сақланаётган кўплаб 
ёзма адабиётларимиз намунала-
ри асосида минглаб тадқиқотлар, 
китоб ва рисолалар чоп этилган 
ҳамда юзлаб диссертациялар 
ёзилган. Жаҳон халқлари адаби-
ётида улуғ мутафаккирларимиз 
ва улардан қолган бой илмий-а-
дабий мерос қаторида Заҳирид-
дин Муҳаммад Бобур асарлари, 
хусусан, унинг қомусий “Бобур-
нома”си ҳам мана бир неча аср-
лардан буён дунё олимлари томо-
нидан муайян соҳалар кесимида 
тадқиқ этиб келинмоқда. Шу кун-
га қадар бу асар дунёнинг ўн етти 

тилида қирқдан зиёд вариантда 
таржима қилинган. Бундан ўзбек 
адабиётида, қолаверса, халқаро 
миқёсда ҳам  ижоди энг кўп ўр-
ганилган адабий сиймолардан 
бири, шубҳасиз, бу – Бобур Мир-
зо эканлиги ойдинлашади.

Шундан сўнг Алишер  Навоий 
номидаги давлат адабиёт музейи ди-
ректори ўринбосари О.Жўрабоев-
нинг музейда сақланаётган ноёб 
қўлёзмалар ҳамда уларни ўрганиш 
истиқболлари борасидаги фикр- 
мулоҳазалари тинг ланди.

Тадбир якунида О.Давла-
тов  нинг “Маънолар хазинаси”, 
 З.Исомид диновнинг “Шавқи наво”, 
М.Муҳиддиновнинг “Кўнгил ҳай-
ратлари” номли адабий мақолалар, 
илмий тадқиқотлар жамланган 
ки тоб лари Шуҳрат Ҳайитовнинг 
“Хорижда Бобуршунослик” китоби  
тақдимоти бўлди. 

Шуҳрат аЗИЗОВ

Ўзбекистон Ёзувчилар уюшмасида ўзбек ва 
қирғиз адибларининг адабий учрашуви бўлиб 
ўтди. Унда Қирғизистон халқ шоири, “Ала-тоо” 
журнали бош муҳаррири, таржимон, публи-
цист Марқабой Аматов, ёзувчи, тарихшунос 
олим, Қирғиз Республикаси Миллий Ёзувчи-
лар уюшмаси раёсати аъзоси Бегижон Аҳмедов 
ҳамда “Шарқ юлдузи” – “Звезда Востока” ва 

“Жаҳон адабиёти” журналлари бош муҳаррир-
лари, ёзувчи ва шоирлар иштирок этди.

Учрашувда Ўзбекистон халқ шоири, уюшма 
раиси Сирожиддин Саййид сўзга чиқиб, бу-
гунги кунда ўзбек ва қирғиз ижодкорлари ўр-
тасида адабий алоқаларнинг янада ривожланиб 
бораётганини таъкидлади. Бу икки халқни айро 
ҳолда тасаввур этиб бўлмаслигини, ижодий жа-
раёнларда ҳам бир-бирига чамбарчас боғлиқ-
лигини айтиб ўтди. 

– Ўзбекистонга келиб, бу ердаги ёшлар Чин-
гиз Айтматовнинг  китобларини ўқишларини 
кўриб, фахрга тўлдим, – дейди Марқабой Аматов. 

– Қирғиз ва ўзбек маданий алоқари бундан-да мус-
таҳкамланиб, бадиий асарлар қардошлар ўртасида 
кўпаяверсин.

Учрашувда Марқабой Аматов, Бегижон Аҳме-
дов ҳамда Қирғиз Республикаси Миллий Ёзувчи-
лар уюшмаси раиси Нурлан Қаллибеков Ўзбекис-
тон Ёзувчилар уюшмасининг фахрий аъзолигига 
қабул қилиндилар.

Шундан сўнг, Қирғизистоннинг 
“Ала-тоо” журнали ҳамда “Шарқ юлду-
зи” – “Звезда Востока”, “Жаҳон адаби-
ёти” журналлари ўртасида меморандум 

имзоланди.
– Ушбу меморандум ҳар иккала томон ўқувчи-

ларига адабий муҳит билан танишиш имконини 
беради, – дейди “Шарқ юлдузи” – “Звезда Вос-
тока” журналлари бош муҳаррири Сирожиддин 
Рауф. – Шунинг билан бирга, ўзбек ва қирғиз 
халқларининг дўстона адабий алоқаларини ва ҳам-
корлигини ривожлантириш ва мустаҳкамлашда 
катта аҳамиятга эгадир.

Учрашув якунида икки давлат журналлари 
таҳририятлари бир-бирларига эсдалик совғалари-
ни топширди.

Зулайҳо аҲМаДЖОНОВа

меморандум имзоланди

АдАбий д¤стлик — АбАдий д¤стлик

Таваллуд    кунлар

Сайёра Юнусова – 25 февраль – Ўз-
бек Миллий академик драма театри ак-
тёри, Ўзбекистон Республикасида хиз-
мат кўрсатган артист. 

Муборак Йўлдошев – 23 февраль 
(1934-2018) – рассом, Ўзбекистон Рес-
публикаси халқ рассоми.

Назокат Нарзиева – 25 февраль 
– “Дийдор режиссёрлик ва актёрлик 
маҳорати театр студияси” актёри.

Тўра Курязов – 24 февраль (1938) – 
рассом, Ўзбекистон Республикаси халқ 
рассоми.

Ниёзали Холматов – 20 февраль 
(1947-2020) – заргар, Ўзбекистон Рес-
публикаси халқ устаси.

лайло Салимжонова – 23 февраль 
(1936-2009) – рассом, Ўзбекистон 
Респуб ликасида хизмат кўрсатган ма-
даният ходими.

— Мухбир болам, элимизда
Кўп янги гап бўлаётир.
Ҳатто бизнинг қишлоққа ҳам
Шамоллари келаётир.

Қизиқ бўлди тунов куни,
Кўчамизга одам тўлди.
Аловуддин чироғини
Ишқаганми, нима бўлди?

Шимарганча енгларини,
Ишга қаттиқ боғлаб белди –
Ҳовлимизга беш-ўн раҳбар
Эшик қоқиб кириб келди.

Вой-бў, бунча савлатдорлар
Атрофимни ўраяпти,
Бири олиб, бири қўйиб,
Аҳволимни сўраяпти.

Қизиқ бўлар экан, мени
Ўзларига тенг кўрса, денг.
Бири вазир, бири ҳоким:
“Бизга хизмат”, деб турса, денг.

Болам, бу каттаконларни
Тилвизўрда кўрар эдим.
Улар бизнинг ҳолимизни
Биларми, деб сўрар эдим.

Ахир, раҳбар деган одам
Кастумига сиғмасди-ку.
Йил – ўн икки ой салқингина
Кабинетдан чиқмасди-ку.

Ҳоким бува ҳукми – ҳукм,
Ёнига ҳам боролмасдик.
Дардимизни айтай десак,
Ҳузурига киролмасдик.

Энди эса, ҳайрон қолдим,
Олдимизга келаяпти.
“Маҳаллабай ишлаймиз”, деб,
Жонга оро кираяпти.

Ёқа ушлаб қолдим, шояд,
Улар келгани рост бўлсин.
Ҳокимлару вазирларга
Инсоф бергани рост бўлсин.

Яна бир кун белим оғриб
Турган эдим, бир иш бўлди.
Худди шу пайт билгандайин
Уч-тўрт врач кириб келди.

Ё, тавба-ей, булар қайдан
Оғриганим билди, дейман.
Ё халқ дардин билгич одам
Бошимизга келди, дейман.

Профессор экан бари,
На-ақ Тошкандан келишди.
Бола-бақра, ҳаммамизнинг
Соғлиғимиз текширишди.

Кўзимга ёш келди, болам,
Кўнгилларим эриб кетди.
Улар ҳатто сиҳатгоҳга
Йўлланма ҳам бериб кетди.

Табиб ўз оёғи билан
Ўзи келгани рост бўлсин.
Шифокору дўхтирларга
Инсоф бергани рост бўлсин.

Агар билсанг, бу дунёда
Бонкчи деган кас бўларди.
Иши тушиб борган одам
Олдида хор-хас бўларди.

Қарз олиб, мол-ҳол қилай, деб
Борсак қовоғин уярди.
Арзимаган уч-тўрт сўмга
Бир дунё шартин қўярди.

Энди эса бонкчи ўзи,
Қаранг, уйма-уй юрибди,
Мана лойиҳа, кредит,
Фақат ишланг, деб турибди.

Тадбиркор ҳам одамларнинг
Кам-кўстига қараяпти.
Ўзим бўлайин, демасдан,
Эл корига яраяпти.

Ана, бири боғча қурди,
Бири ишнинг кўзин билди –
Зўр фабрика ташкил қилиб,
Юз одамни ишли қилди.

Одамларга ёрдам қилиб,
Ҳаммани тенг кўрар бўлсанг,
Асли инсоф деганинг шул,
Агар мендан сўрар бўлсанг.

Одамларга ёрдам – элга
Кўмак, дегани рост бўлсин.
Тадбиркору бонкчиларга
Инсоф бергани рост бўлсин.

Яна гап кўп, айта берсам
То кечгача адо бўлмас.
Газетингда босиб чиқсанг,
Бу гапларим хато бўлмас.

Юртбошимиз бир келдию
Йўлга ҳам сон кириб қолди.
Сувлар келди, газлар келди,
Светга жон кириб қолди.

Стадион, кутубхона...
Обод қишлоқ бўлиб қолдик.
Шаҳардан ҳеч камимиз йўқ,
Кўнглимиз бут, тўлиб қолдик.

Мактаб қадди тикланётир,
Таълим ҳам шунга хос бўлсин.
Энди домла-маллимларга
Инсоф бергани рост бўлсин.

Уйли бўлди участкавой,
Маҳалламиз обод бўлди.
Раисимиз ҳокимларнинг
Майлисидан озод бўлди.

Эл оралаб юрар улар,
Хизмат иззатга мос бўлсин.
Оқсоқолу посбонларга
Инсоф бергани рост бўлсин.

Самад қўшним касал бўлиб,
Уйда ётиб қолган эди,
Кенжам қандай ўқитсам, деб,
Боши қотиб қолган эди.

Минг қиз билан Шарапат ҳам
Грантларга кириб кетди.
Контрактнинг ташвишидан
Қўшнимни қутқариб кетди.

Аёллару ёшларни деб
“Темир дафтар” тутиляпти.
Қанча одам ишли бўлиб,
Камбағалликдан қутуляпти.

Одамларнинг дуосини
Олай дегани рост бўлсин.
Сектор раҳбарларига
Инсоф бергани рост бўлсин.

Кеча лекин озроқ изза
Бўлиб қолдик, мухбир болам.
Ер ёрила қолмадию
Кириб кетолмадик биз ҳам.

ЭМ-ЧЕ-ЭСдан аскарлар кеп,
Ўтинимиз ёриб берди.
Сал бўлмаса, супра ёйиб,
Хамиримиз қориб берди.

Оппоқ сочли бир генерал
Деворимиз оқлай кетди.
Уялтириб ҳаммамизни,
Юрагимиз қоқлай кетди.

Ахир, уйда девдай ўғлим
Тилпон ўйнаб ётган эди.
Яна бири тилвизўрга
Қараганча қотган эди.

Туриб кетдик ўрнимиздан,
Хижолатдан ўлай дедик.
“Ўз кунингга ярамасанг,
Бу кунингдан ўл-эй”, дедик.

Ғафлат босмай, одамлар ҳам
Сал ғайратга тўлсин экан.
Давлат элим деса, эл ҳам
Шунга лойиқ бўлсин экан.

Ўғилларим бир гектардан
Ерни олиб иш бошлади.
Қизим тикувчилик очди,
“Тик-ток”иниям ташлади.

Эси кирди момонгниям,
Кўз юмиб у сериялга,
Наваралар тарбиясин
Қайта бошдан олди қўлга.

Ўзгарди шу жужуқларам,
Бири кашта тўқияпти.
Бири кампуйтер ўйнамай,
Навоийни ўқияпти.

Янги замон боласи-да,
Тарбиясиям соз бўлсин.
Момонггаям, болларгаям
Инсоф бергани рост бўлсин.

Шундай гаплар, мухбир болам,
Қизиқ ишлар бўлаётир.
Ҳатто бизнинг одамлар ҳам
Ўзгаришлар қилаётир.

Билсанг, асли ғурбат, ғийбат
Бекорчининг иши экан.
Энг тинч одам ким, десанг, бу
Ишлаётган киши экан.

Ҳар банданинг умид билан
Худо дегани рост бўлсин.
Одамларга ҳам диёнат,
Инсоф бергани рост бўлсин.

Сен-чи, болам, яқинингга
Йўлатмасдинг-ку ҳар кимни.
Мана, энди ўзинг келиб,
Эшитяпсан аҳволимни.

Мухбир деган элнинг дардин
Ёзсин-у, сўзи рост бўлсин.
Мухбир болам, ўзингга ҳам
Инсоф бергани рост бўлсин.

Қаранг, оддий халқ дардини
Ўйлайдиган бор экан-да.
Халқим деган жўмардларга
Халқ дуоси ёр экан-да.

Бўларкан-ку, қисқа вақтда
Шунча ишлар қилинди-ей.
Буни кўриб дўст-душманнинг
Тан бергани билинди-ей.

Унутмай энди инсофни,
Раҳбарлар халқ томон бўлсин.
Шу ишлар бошида турган,
Юртбошимиз омон бўлсин!

Эгамқул бобонинг сўзларини
мухбир Қурбон ЖОНҚОБИл

оққа кўчирди.

«Янги Ўзбекистон» газетасининг 
2021 йил 13 февралдаги 32-сонидан 
кўчириб босилди. 

Чекка қишлоқда яшовчи Эгамқул бобонинг мухбир йигитга берган интервьюси

“Ko‘chmas mulk savdo xizmati” МЧЖ 
томонидан ташкил этиладиган очиқ тан-
лов савдоларига “Чорсу буюм савдо ком-
плекси” АЖнинг  2020 йил 29 январдаги 
17-сонли буюртманомасига асосан, Тош-
кент шаҳар, Шайхонтохур тумани, Зарқай-
нар кўчасида қурилиши режалаштири-
лаётган савдо шохобчаларининг ижара 
ҳуқуқи қўйилмоқда:

1. 32-дўкон умумий майдони 20,6м2 
бўлган савдо шохобчаси, бошланғич баҳо-
си – 108 974 000 сўм.

2. 98-дўкон умумий майдони 17,0м2 
бўлган миллий кийимлар савдо шохобча-
си, бош ланғич баҳоси – 47 906 000 сўм.

3. 105-дўкон умумий майдони 18,6м2 
бўлган миллий кийимлар савдо шохобча-
си, бош ланғич баҳоси – 52 414 800 сўм.

4. 106-дўкон умумий майдони 18,60м2 
бўлган миллий кийимлар савдо шохобча-
си, бошланғич баҳоси – 52 414 800 сўм.

5. 107-дўкон умумий майдони 29,6м2 
бўлган миллий кийимлар савдо шохобча-
си, бош ланғич баҳоси – 97 888 800 сўм.

6. 266-дўкон умумий майдони 10,0м2 
бўлган савдо шохобчаси, бошланғич баҳо-
си – 6 180 000 сўм.

7. 412-дўкон умумий майдони 11,0м2 
бўлган савдо шохобчаси, бошланғич баҳо-
си – 6 798 800 сўм.

8. 457а-дўкон умумий майдони 4,0м2 
бўлган савдо шохобчаси, бошланғич баҳо-
си – 4 944 000 сўм.

Савдода иштирок этиш истагини бил-
дирган талабгорлардан аризалар ушбу 
хабарнома чоп этилган санадан бошлаб 
расмий иш кунлари соат 10:00 дан 16:00 
гача қабул қилинади (13:00 дан 14:00 гача 
тушлик). Талабгорларнинг таклифла-
ри 2021 йил 23 март куни соат 11:00дан 
бошлаб кўриб чиқилади. Энг юқори 
таклифни берган талабгор билан сотув-
чи ўртасида келишув битими тузилади. 
Таклифларни қабул қилишнинг охир-

ги муддати 2020 йил 19 март куни соат 
18:00да тўхтатилади.

Юқоридаги савдо шохобчаларининг 
ижара ҳуқуқлари 2021 йил 23 март куни со-
тилмаган тақдирда такрорий савдолар 2021 
йил 30 март, 6, 13 апрель кунлари соат 11:00 
да бўлиб ўтади. Аризаларни қабул қилиш 
танлов ўтказилиши белгиланган кундан уч 
кун олдин соат 18:00 да тўхтатилади.

Савдода қатнашиш учун талабгорлар 
ёпиқ конвертга солинган таклифлари ва 
ариза билан биргаликда қуйидаги ҳужжат-
лар тақдим этади: 

- юридик шахслар учун давлат рўйха-
тидан ўтказилганлиги тўғрисидаги гувоҳ-
номанинг нусхаси;

- жисмоний шахслар учун СТИР ва 
пас порт нусхаси.

Таклифи маъқул топилган талабгорга 
савдо ўтказилган кундан бошлаб 20 банк 
иш куни ичида сотувчи билан олди-сотди 
шартномаси тузиш мажбурияти юклатила-
ди. Талабгорлар мулкнинг умумий ҳола-
тини шахсан ўрганиб чиққан ҳолда савдо 
ташкилотчиси билан тузиладиган закалат 
келишувига асосан, ижарага олиш ҳуқуқи-
нинг бошланғич баҳосини 15 фоизидан 
кам бўлмаган миқдордаги суммани закалат 
сифатида “Ko‘chmas mulk savdo xizmati” 
МЧЖнинг ХАТБ “DAVR BANK” Олмазор 
филиалидаги ҳ/р:22604000204920609001, 
МФО:01121, СТИР:207122519 га савдода 
иштирок этиш учун ариза топширгунга қа-
дар тўлашлари шарт.

Савдо ташкилотчиси жойлашган, сав-
долар ўтказиладиган ва савдода иштирок 
этиш учун аризалар қабул қилинадиган 
манзил: Тошкент шаҳри, Мирзо Улуғбек 
тумани, Тўртариқ кўчаси, 11/2-уй. Тел: 
(95) 199-12-21, (95) 195-12-21. www.kmsх.
uz. 

Электрон почта: ko’chmasmulk@
mail.ru. 

Тадбиркорлар ва сармоядорлар диққатига! 
“Ko‘chmas mulk savdo xizmati” 

МЧЖ дастлабки очиқ танлов савдоларига таклиф этади!

ЖУМа КУНларИ 
ЧИҚаДИ

Сотувда нархи эркин.

М
аън

авият ДаФ
таРи

Билиминг шундай нарсаки, у яланғоч 
бўлганингда ҳам ўзингда қолади, ҳам-
момга кирсанг сув билан ювиб бўлмайди. 

Билим қайтариш ва такрорлаш мева-
сидир.

Абу Райҳон БЕРУНИЙ

Нодавлат телеканалларда эфирга бери лаётган 
шоу дастурлар, киноларни кўриб, тўғриси, ачи-
наман. Мантиқсиз, зўравонлик ва ахлоқсизликни 
тарғиб қилувчи чет эл сериаллари таъсирида мам-
лакатимиздаги хусусий студиялар ҳам шуларга ўх-
шаш сериалларни тасвирга олишаяпти. Масалан, 
“Орият”, “Эгоист” каби сериалларда ҳам улардаги 
иллатли тасвирлар гавдаланган. 

Яқиндан бошлаб “Зўр” телеканалида “Менинг 
маҳаллам ёхуд любойини уйлантирамиз” номли теле-
сериал кўрсатила бошланди. Ундаги воқеалар ҳаётдан 
ниҳоятда йироқ, миллий менталитетимизга 
ёт. Экранда аёлмижоз эркаклар гавдалана-
ди. Сериалда ўзбек аёлининг турмуш ўр-
тоғига шанғилаб гапириши, менсимаслик 
ҳолатлари ғиж-ғиж. Ҳатто, тасвирларда аёл-
лар эрини уриб, кир ювдирган ҳолатлар намоён бўла-
ди. Бадиий кенгаш аъзолари бу сериални эфирга чиқа-
ришга қандай рухсат берганига ҳайронмиз. Ҳолбуки, 
юқорида айтилгандай эпизодлар халқимизга умуман 
ёт. Хотин-қизларимиз азалдан ориятли, иффатли, ши-
ринсухан бўлишган. Биз уларнинг гўзал фазилатлари-
ни улуғлашимиз ва экранда акс эттиришимиз лозим. 
Энг ёмони, мазкур сериал  шевада, “кўча тили”да яра-
тилган.

Давлат телеканалларида миллий менталитети-
мизга зид тасвирлар, масалан, бошловчининг кал-
та юбкада, тирноғи узун ҳолатда эфирни олиб бо-

риши томошабиннинг ғашини келтиради. Бу каби 
тасвирларни ҳазм қилиш қийин. Афсуски, мони-
торинг ва таҳлиллар, кузатувларимизда ҳали-ҳа-
мон бу ҳолатлар эфирда намоён бўлаётир. Бу каби 
камчилик ларни бартараф этиш учун жуда катта са-
вод керак эмас. Эфир бошловчиси кийиниш мада-
ниятига эътибор қаратса, бас. Шунингдек, ке йинги 
пайтда нодавлат телеканалларда ток-шоулар сони 
кўпаймоқда. Аммо кузатсангиз, ундаги меҳмонлар 
ҳам тиззадан юқори юбкада, ўзи студия дагилардан 
уялиб ўтирганини пайқайсиз. 

Хусусий киностудияларда режиссёр ёки ак-
тёр сифатида етарли тажрибага эга бўлмаган 
айрим ижодкорлар саёз ёзилган сценарийлар 
бўйича фильмлар олишмоқда. Улардаги бош 
роллар ижрочилари устоз кўрмаган, актёрлик-
нинг ҳадисини ҳам олмаган “қўшиқчи” ёки ўзи-
ни “буюк актёр”, деб биладиган ҳавойи ёшлар. 
Бу ҳақда оммавий ахборот воситаларида жуда 
кўп бонг урилди. Аммо натижаси кўринмаяпти. 

Муаллиф, режиссёр, овоз режиссёри, тасвир-
чи ва мусиқа танловчининг ҳамжиҳатлиги эфир 
маҳсулотининг сифатини таъминлайди. Кинода 

ҳам катта жамоа ишлайди. Айрим ахборот дас-
турларида сухандон ва бошловчиларнинг ўзини 
«мен фалончи», деб таништириши ҳам одатга 
айланди. Барака топкур, ахир, сенинг кимлигинг 
титрда ёзилади-ку, озгина камтарроқ бўлсанг-чи, 
дегинг келади. Баъзи эшиттиришлар аввалида 
бошловчи гапга чечанлиги, сўзамоллигини “кўз-
кўз” қилиб, кейин «Ассалому алайкум!», дейди. 
Аслида эса аввал салом берилади.

Бундай мисоллар кўп. Юқорида тилга олган 
камчиликларни кўриб-билиб туриб халқимиз-

нинг: “Мен нима дейману қўбизим 
нима дейди?” деган нақли эсимга 
тушди. Шундай экан, вақтида бироз 
орқа-олдимизга қараб олсак, эртага 

кеч бўлиб қолмасин, азизлар. Журналист нода-
влат телеканалларга тош отибди, деб ўйламанг. 
Мен юқоридаги камчиликларни бир ижодкор си-
фатида айтдим. Айрим мутасаддиларнинг: “Сен 
менга тегма, мен сенга тегмайман” қабилида иш 
кўриш даври ўтмадими? Сиз нима дейсиз?

 Эркин ЭСИрГаДИЕВ,
 журналист, Ўзбекистон МТрК 

телерадиодастурларни 
мониторинг ва таҳлил қилиш 

бўлими бош мутахассиси

Акс сАдо
“Сериаллар: танқид қилинган сари...”, 
“ЎзАС”, 2021 йил 12 февраль

МЕН НИМа ДЕЙМаНУ...
С Е р И алл а р :

реклама

ИНСОФ БЕРГАНИ РОСТ Б¤ЛСИН!


